
Қарағандыдан бастап, Жамбыл об-
лысының шекарасына дейінгі жолдың 

● ӨЗЕКТІ

Жаныңды шүберекке түйіп...
Жұрт Қарағанды мен Балқаш 

арасындағы тасжолды «Ажал тас
жолы» деп атап кеткенді. Себебі, 
бір апаттан бір емес, екі емес, он
нан, бесеуден жолаушылар өлім 
құшып жатыр. Мәселен, осы жыл 
басталғалы екі ортада 30 жолкөлік 
апаты тіркеліпті. Салдарынан 29 
адам қаза тапқан. 44 жолаушы түрлі 
деңгейде жарақат алыпты. Қорқы
нышты көрсеткіш. 14 шілдеде ғана 
жан түршігерлік оқиға орын алды.  
Ақшатау кентінің маңында авто
бус пен жеңіл көлік қақтығысып, 5 
адам тіл тартпай кетті. Қаншама ғұ
мыр қыршыннан қиылды. Тағдыр
лар ойран болды. Әлеуметтік  же ліде 
ашып қалсаңыз болды, Қара ғанды
Балқаш жолының бойында еңірген 
елді көресіз. Бейбіт күнде. Бұған кім 
кінәлі, немесе, нендей себептер бар? 
Жүргізуші ережені елемей ме, әлде...

Ерік НАРЫН,
«Ortalyq Qazaqstan»

Олай дейтініміз, бүгінгі адам қырда 
болса да, шаһарда тұрса да ауық-ауық 
есепшотындағы қаражатына елегізіп қоя-
тын әдет тапқалы қашан. Өйткені, суытқан 
аттай сұлық тірлік келешекке сенім ұялат-
пасы тағы аян. Тақ тұрып еңбек етпеген-
нің тірнегі татымды жемісін бермейтінін 
қазір екінің бірі, егіздің сыңары айтқыз-
бай түсінеді. Бұл орайда Қарағанды – тек 
өндірісті өңір ғана емес, бизнес климаты 
үздіктер қатарындағы берекелі өлке. Ай-
мақтың соңғы жартыжылдық қорытын-
дысы әлеуметтік-экономикалық дамудың 
табысты қарқынын көрсетіп, экономи-
каның өсуі 12,5% құраған. Арқаны кеңге 
салмауды жете түсінген Арқа жұртында 
инвестиция тарту, жұмыспен қамту дең-
гейі, кәсіпкерлік саласында оң динамика 
аңғарылады.  Мәселен, өнеркәсіп өнімі 
1,8 трлн. теңгеге өндіріліп, өткен жылдың 
сәйкес кезеңімен салыстырғанда 11,8%-ға 

тапқанын еске алудың өзі қорқынышты. 
Биыл жағдай әлдеқайда жақсарды дейін 
десек, жоғарыда келтірілген деректерге 
қарап, олай айтуға ауыз бармайды. Деген-
мен, айналма жолдар жабылды. Тікесінен 
тартасыз да отырасыз. Бір кем дүние. 4 
жолақ түгелдей ашылған жоқ. 

Тек Қарағандыдан Ақбастау ауылына 
дейін ғана 4 жолақ пайдалануға беріл-
ген. Ақбастаудан әрі қарай екі-ақ жолақ. 
«Жолы түзу болса, екі жолақпен де қа-
уіпсіз жүруге болады ғой» деген ой келер, 
бәлкім. Бірақ, мәселе мынада: Қарағанды 
мен Балқаштың ортасындағы тасжол – 
Оңтүстік пен Орталықты жалғап жатқан 
күретамыр. Ел экономикасының күрета-
мыры. Ал, күретамыр болғаннан кейін 
бұл жолмен тонна-тонна жүк артқан алып 
көліктер қатынайтыны белгілі. Солардың 
төбесінен қарасаңыз, жазықта бір ізбен 
аяңдаған көштегі түйелер секілді. Жүк 
көліктерінен бөлек, жазғы демалысын-
да Балқаш көлінің жағалауына асыққан 
мыңдаған жеңіл көліктерді де есепке қо-
сыңыз. Жаз келсе болды, әлгі тасжол құ-
мырсқаның илеуіндегі жалғызаяқ жолға 
ұқсап кетеді. Міне, жол апатына көлі-
гінің жылдамдығына, өзінің тәжірибесі 
мен шеберлігіне шамадан тыс сенген са-
бырсыз жүргізушілер түседі. Себебі, жүк 
көліктері орташа есеппен алғанда бар 
жоғы сағатына 70-80, мүмкіндік болса 100 
шақырым жылдамдықпен ғана жүреді. 

Соларды айналып өтемін деп қателік 
жасайды. Әсіресе, түнгі жол өте қауіпті. 
Өйткені, жарқыраған түрлі жарықтардан 
қарсы келе жатқан көлік қоршаудың арғы 
бетінде ме, жоқ па, анықтап көрмейсіз. 

Облыстық полиция департаменті өз 
кезегінде жолаушылардың қауіпсіздігін 
қамтамасыз ету мақсатында патрульдік 
көліктердің санын күрт көбейткен. Об-
лыстық полиция департаменті жергілікті 
полиция қызметі басқармасының бастығы 
Қайырбек Шәкенов қабылданып жатқан 
шаралар жөнінде айтты. 

–  Республикалық маңызы бар жол-
дардағы апаттылықты тұрақтандыру 
үшін мамыр айынан бастап, наряд саны 
17-ден 37-ге дейін ұлғайтылды.        Қы-
змет өткеру кезінде патрульдік полиция 
қызметкерлері апаттылыққа әсер ететін 
бұзушылықтарды анықтап қана қоймай, 
жүргізушілермен ұйқы және демалыс ре-
жимін сақтау туралы профилактикалық 
әңгімелер жүргізеді. Полиция қызмет-
керлері бір тәулікте 3,5 мың жүргізушіні 
қамтиды. 

Бұл учаскедегі көлік ағыны тәулігіне 
33 мыңға жуық автокөлікті құрайды. Жол 
қозғалысы қауіпсіздігін қамтамасыз ету 
мақсатында осы жылдың басынан бері 
автомобиль жолдарын, қалалар мен ау-
дан орталықтарының көшелері мен жол 
желісіне 1217 тексеру жүргізілді.

қашықтығы 513 шақырымды құрайды. Ал, нақты Қарағанды мен Балқаштың ортасы 
– 363 шақырым. Биылға дейін сол екі ортада жол құрылысына байланысты айналма 
тұстары көп болды. Түрік пен Үндінің сериалдарын тамашалағандай Арқа жұрты сол 
құрылыстың жырын тыңдап келе жатқанына 5 жылдан асты. Не бітпейді, не тоқта-
майды. Жүргізушілер жол емес, шырғалаңға түскендей қателікке бой алдырып, талай 
апат орын алған. Құрылысы басталғалы бері қанша көлік қақтығысып, қанша адам қаза ←3бет

Өсім өрісті кеңейтеді 
Мемлекет басшысы ҚасымЖомарт Тоқаевтың «Әділетті Қазақстанның экономикалық бағдары» атты Қазақстан 

халқына Жолдауында «Әділдік, инклюзивтік және үнемшілдік жаңа экономикалық бағдарымыздың өзегіне айналады», 
– деп атап көрсетті. Қазақстан мен оның ішкерідегі аймақтарының экономикалық дамуы әрдайым жергілікті әрі халық
аралық сарапшылардың  еріктіеріксіз назарында екендігі даусыз.

Ерқанат КЕҢЕСБЕКҰЛЫ,
«Ortalyq Qazaqstan»

өскен. Бұл ретте өңдеу өнеркәсібінде де 
тұрақты даму үдерісі үдемесе кемімеді. 
Осындай игі үрдіс республика қазынасын 
да олжасыз қалдырмайды. Ашығын ай-
тқанда, жалпы өнім көлемі 88,1 млрд. тең-
гені құраған ауыл шаруашылығында да 
соны серпін сезіледі. Сарыарқаның сайын 
даласындағы ірі қара мал, жылқы басы 
молайып, сәйкесінше ет өндірісі өріс-
теп келеді. Әлбетте, ынтымағы жарасқан 
ырысты елдің екпінді экономикасына 
инвестиция өз аяғымен келетін әдеті бар 
емес пе? Жарты жыл ішінде 358,5 млрд. 
теңгелік капитал қазығын қаққан. Жоғын 
да іздеп, барын да бағамдаған бизнес кли-
мат сәлге болсын байырқа тапты. 

– Алдымен халықтың өмір сүру сапа-
сына және білікті кадрларды даярлауға 
байланысты әлеуметтік мәселелерді шешу 
де маңызды аспект. Мемлекет басшысы 
бұл турасында бірнеше мәрте ескерткен 
еді. Жанама болып көрінгенімен, білім 
мен білік деңгейін өз дәрежесіне көтеріп, 
кәнігі мамандар даярлай отырып,  тұрақты 

экономикалық өсімді еселеп арттыруға 
болатынын уақыт өзі көрсетіп отыр. Ре-
спубликамыздың сом жүрегі атанған 
кенішті Қарағанды экономиканың, оның 
ішінде, техникалық және инженерлік бей-
індегі қажеттіліктерге бағдарланған білім 
беру бағдарламаларын дамыту жөніндегі 
жұмысты табысты жандандырып келеді. 
Бұдан өзге тұрғын үй, денсаулық сақтау 
жүйесін жақсарту және жас мамандар-
ды тарту және ұстап қалу үшін қолайлы 
жағдай жасалуда. Сіз бен біз өзек еткен бұл 
мәселе айтарлықтай әлеуетке ие. Алайда, 
тұрақты өсу мен әртараптандыруға қол 
жеткізу үшін Президент Қасым-Жомарт 
Тоқаевтың Жолдауында ұсынылған ша-
раларды белсенді енгізу қажет болар. 
Бірақ, үзеңгімізді шірей берсек, үзілетінін 
де ескерген абзал. Өйткені, аталған сала 
отта тұрған қазандай күрделі әрі сын-
дарлы сипатқа ие екендігін ұмытпаймыз. 
Инфрақұрылымды жаңғырту,  әлеуметтік 
мәселелерді шешу өңірге өнеркәсіп секто-
рында көшбасшылық позицияны сақтап 

қана қоймай, ұзақ мерзімді өркендеу үшін 
жағдай жасайды. Десек те, алдағы жылда-
ры алға қойылған міндеттерді ойдағыдай 
іске асыру жергілікті биліктің, бизнестің 
және азаматтық қоғамның үйлестірілген 
күш-жігеріне, сондай-ақ,  Үкіметтің сана-
лы қолдауына байланысты болады, – деп 
пікір қосты қалалық мәслихат депутаты 
Марина Платонова. 

«Екі қолға бір күрек» демекші, облыс 
индустрияландырудың бірыңғай карта-
сы шеңберінде екі мыңнан астам жаңа 
жұмыс орнын құра отырып, 181,5 млрд. 
теңгеге үш ірі инвестициялық жобаны 
іске қосу жоспарлады. Бұл ферросилико-
алюминий мен металл бұйымдарын өн-
діретін екі жаңа зауыт және қайталама 
мыс кендерін үймелі шаймалау техно-
логиясы бойынша тау-кен өңдеу кешені. 
Шығандап шырайы кірген шағын және 
орта бизнес субъектілерінің саны 100 
мыңнан асып жығылды. Алты ай  ішінде 
өсім 30 мыңға жуық болды. Бұл салада 
белсенді халықтың жартысына жуығы 
жұмыс істейді. Ал, жаз тауысып, күз кел-
генше өңір аумағында құрылыс көлемінің 
қарқыны әсте бәсеңдемесі анық. Межелі 
уақыт аралығында 266,3 мың шаршы 
метр тұрғын үй пайдалануға берілген. 

«Бір сөзбен айтқанда, жаһандық эко-
номика және халықаралық еңбек нарығы 
түбегейлі өзгеруде. Технологиялық бәсеке 
қызып тұр. Барлық жерде ресурстар үшін 
талас жүріп жатыр. Климаттың өзгеруі, 
азық-түлік қауіпсіздігі және демография-
лық тұрғыдан орнықты даму ең өзекті 
мәселеге айналды. Бір сөзбен айтқанда, 
адамзат тарихында бұрын-соңды бол-
маған сын-қатерлер мен түбегейлі өзгеріс-
тер дәуірі басталды», – деді Мемлекет 
басшысы Жолдауында. Қош, әзір дітте-
ген мұратқа қос қолымыз еркін жетіп, 
тасталған тақиямыз жерге түсіп тұрғаны 
фәниге айғақ. Дархан еңбек бақытты ғұ-
мырға жетелейді. Шүкір делік, жарым 
сағаттай өте шыққан жарты жыл ішінде 
де мертігіміз бітіп келеді. Кемтігіміз то-
лып келеді.

Бұл өмірлік маңызы жоғары 
дәрі-дәрмектерге баға белгілеудің 
қолжетімділігі мен әділдігін қамта-
масыз етуге кең мүмкіндік бермек. 
«Dari.kz қолданбасы қалай жұмыс 
істейді?» деген заңды сауалға кел-
сек, қосымша  көмегімен еліміздегі 
әр телефон қолданушысы  баға сая-
сатының бұзылуы туралы мәліметті 
табан астында ала отырып, құзыретті 
мекемеге хабарлай алады. Ол  үшін 
келесідей әрекет легін қайталасаңыз 
жеткілікті. Алдымен дәрі-дәрмектің 
түбіртегі мен қаптамасының суретін 
байланыс құралына жүктеп алыңыз. 
Онан соң Денсаулық сақтау министр-
лігі Медициналық және фармацевти-
калық бақылау комитетінің аумақтық 
департаментіне  автоматты түрде 
ресімделетін өтініш үлгісін жолдай-
сыз. 

Dari.kz қосымшасы,  сонымен қа-
тар, әлдебір дәрілік препаратты қол-
данғаннан кейін пайда болған жанама 
әсерлер туралы хабарлауға мұрсат бе-
реді. Бұл дәрі-дәрмек сапасын бақы-
лауды жақсартуға септеседі. Ал, өз 
кезегінде Денсаулық сақтау министр-
лігі белгіленген шекті бөлшек сауда 
бағасынан асып кеткені үшін айып-
пұл көзделгенін еске салады. Нақты-
ласақ, «Әкімшілік құқық бұзушылық 
туралы» Қазақстан Республикасы-
ның Кодексі 426-бабының 1-бөлігіне 
сәйкес мынадай айыппұлдар көздел-
ді.  Жеке тұлғалар – 70,  лауазымды 
тұлғалар – 100,  Шағын кәсіпкерлік 
субъектілері – 130, орта кәсіпкерлік 
субъектілері – 200,  ірі кәсіпкерлік 
субъектілері – 1000 АЕК.

Dari.kz қосымшасын App Store 
және Google Play платформаларынан 
тегін жүктеуге болады.

Дәрі құнын
айғақтайтын 
Dari.kz

Ерқанат КЕҢЕСБЕКҰЛЫ,
«Ortalyq Qazaqstan»

Еліміздің денсаулық сақтау ми
нистрлігі азаматтарға дәрідәрмек
тің шекті бөлшек сауда бағасын 
бақылау үшін Dari.kz мобилдік қо
сымшасын пайдалануды ұсынды. 

Қазіргі уақытта орнитологтар-
дың зерттеулеріне сəйкес, ителгі 
санының азаюы байқалады. Ма-
мандар ителгі санының азаюы-
ның бірнеше себебін анықтап 
отыр. Сұңқарды сату жəне пай-
далану мақсатында заңсыз ау-
лау, əдеттегі диапазонның кли-
маттық жағдайларының өзгеруі, 
электр желілерінде құстардың 
тоққа түсуі (сұңқар бағаналарға 
ұя салады), ұялардың бұзылуы, 
кеміргіштерге қарсы қолданыла-
тын ауыл шаруашылық химикат-
тарымен улану секілді себептер 
бар екен. Сұңқар мен ителгі Қа-
зақстан Республикасының Қызыл 
кітабына, халық аралық табиғатты 
қорғау одағының Қызыл кітабына, 
СИТЕС (CITES) 2-қосымшасына 
енгізілген. 

Сондықтан, балапандары мен 
олардың дериваттарын (жұмы-
ртқалар, қауырсындар жəне т.б.) 
шекарадан асыру – Қазақстандағы 
CITES Əкімшілік органының рұқ-
сатымен ғана іске асырылады. 
Абзал Балтабаевтың айтуынша, 

● БАСПАСӨЗ МӘСЛИХАТЫ

Тегеурінді құстың тегі жойылуға жақын
Облыс аумағында ителгі мен сұңқардың саны күрт азайып барады. Табиғатты һəм қоршаған 

ортаны қорғау жолында еңбек етіп жүрген мамандар осылай дабыл қағуда. Қызыл кітапқа енген 
құстардың популяциясын сақтау мақсатында Қазақстан бойынша «Сұңқар» кең ауқымды табиғат 
қорғау акциясы ұйымдастырылады. Акция  тамыздан басталып, 31 тамызға дейін жалғасады. Бұл 
туралы өңірлік коммуникациялар қызметі алаңында өткен брифингте айтылды. Алаңға Экология 
жəне табиғи ресурстар министрлігі Орман шаруашылығы жəне жануарлар дүниесі комитетінің об-
лыстық испекциясының басшысы Абзал Балтабаев пен «Охотзоопром» республикалық мемлекет-
тік қазыналық кəсіпорнының орталық өңірлік филиалы басшысының орынбасары Шындос Ома-
ров спикер ретінде қатысты. Бұл қатарда облыстық табиғи ресурстар жəне табиғатты пайдалануды 
реттеу басқармасының басшысы Бахтияр Санбаев та бар. 

Ерік НАРЫН,
«Ortalyq Qazaqstan»

Қызыл кітапқа енген қанаттылар 
кейбір елдерде мүлдем жоғалып 
кеткен. 

 – Қазақстан, Моңғолия жəне 
Ресей сияқты елдерде соңғы 25 
жылда ителгінің саны жартысы-
на жуық қысқарды. Ал, кейбір 
елдерде ол мүлдем жоғалып кет-
ті. 1980 жылғы жағдай бойынша 
Қазақстанда ителгі саны орта 
есеппен 5000 ұя салатын жұпқа 
бағаланды. 2012 жылы сарапшы-
лар тек бір мыңға жуық жұпты 
анықтады. Яғни, ол негізінен 
браконьерлікке байланысты кем 
дегенде 5 есеге қысқарды. Қазіргі 
саны белгісіз. 

Бірақ, сараптамалық бағалау 
бойынша соңғы 10 жылда айтар-
лықтай өзгерген жоқ. Біріккен 
Араб Əмірліктері мен Қазақстан 
Республикасының осы түрдің 
құстарын қорғауға, сондай-ақ, 
олардың табиғи популяциясын 
ұлғайту үшін жағдай жасауға 
бағытталған үкіметтік бағдар-
ламасы шеңберінде əр көктемде 
сұңқарлар табиғатқа жіберілді. 

Мəселен, 2021 жылы Қараған-
ды облысының аумағында – 86, 
2022 жылы – 80, 2023 жылы – 52 

құс, соның ішінде, 23 сұңқар, 29 
ителгі еркіндікке қанат қақты. 
Биыл 38 сұңқар жəне 38 ителгі 
табиғатқа жіберілді, – деді Абзал 
Балтабаев. 

Бұдан басқа, Шет ауданында 
«Мидя» жауапкершілігі шектеу-
лі серіктестігі аңшылық шару-
ашылығы базасында 2021 жыл-
дан бастап «Самұрық» жыртқыш 
құстарды өсіру, мониторингілеу 
жəне оңалту орталығы құрыл-
ды. Жобаға Катар, Біріккен Араб 
Əмірліктерінің азаматтары да қа-
тысуда. «Самұрық» орталығы  жы-
ртқыш құстарды өсіруді, оңалту 
жəне реинтродукциялау əдістерін 
жетілдіру бойынша ғылыми-қол-
данбалы зерттеулер жүргізуді көз-
дейді.

Шындос Омаров «Сұңқар» 
акциясының негізгі міндетіне 
тоқталды. 

 – Бүгіннен бастау алған 
«Сұңқар» акциясының мақсаты 
айқын. Бұл акция аясында Алматы, 
Жетісу, Жамбыл, Абай, Қараған-
ды, Ұлытау, Павлодар, Қызылор-
да, Түркістан, Ақтөбе, Маңғыстау 
жəне Шығыс-Қазақстан облыс-
тарында жəне көршілес облыс-

тардың іргелес аудандарында 
сұңқарды атуды, аулауды, сатуды 
көздейтін ұйымдасқан қылмыс-
тық топ қызметін анықтау жəне 
жолын кесу жұмыстары күшей-
тіледі, – деді Шындос Омаров. 

Осы шараға нақты жуапты 
ведомствалар облыстық инспек-
цияларының, құқық қорғау жəне 
табиғат қорғау органдарының 
өкілдерімен бірлесіп, сұңқардың 
мекен ететін ортасында жылжы-
малы блок бекеттерін орнатпақ. 
Сондай-ақ, полиция, прокуратура 
органдарының келісімі бойын-
ша шекара жəне кеден қызметі 
мен аумақтық инспекциялардың 

өкілдері жəне «Охотзоопром» ин-
спекторлары арнайы бригадалар 
ұйымдастырады. Белгіленген іс- 
шаралардың қатарында тұрғын-
дар арасында жүргізілетін қор-
шаған ортаны қорғау тақырыбын 
қамтыған түсіндірме жұмыстары 
да бар екен. Акция нəтижелері 
БАҚ беттерінде, сонымен қатар, 
əлеуметтік желідегі парақшаларда 
тұрақты түрде жарияланып тұра-
ды дейді жауаптылар. 

Инспекторлар əккі браконьер-
лерге қарсы төтеп беретіндей жаб-
дықтармен тиісінше қамтамасыз 
етіледі екен. Мысалы, инспек-
торға қызметтік қару мен резеңке 

таяқ, сауыт, кісен, хаттама толты-
ратын планшет жəне бейнежазба 
жетоны беріледі.  

Сұңқар – жыртқыш құс. Ха-
лықта «Сұңқар шашып жейді» 
деген сөз бар. Өз жемтігін əуеде 
паршалап жіберетін құсты халқы-
мыз қасиетті деп өзге қанаттылар-
дан ерекшелейді. Сирек кездесуі 
мен жойылу қаупіне байланысты 
Қазақстан Республикасының Қы-
зыл кітабына енгізілген. Бұл құс-
ты заңсыз ұстап, аулағаны үшін 
Қазақстан Республикасы Қыл-
мыстық Кодексінің 339-бабына 
сəйкес жауапкершілікке тарту 
 көзделген.

Қарағанды облыстық мəслихаты 
төрағасының өкімі

Қарағанды қ.                    № 2-7/1-62                        2024 жылғы 1 тамыз

Облыстық мəслихаттың кезектен тыс 
XVI сессиясын шақыру туралы

 Қарағанды облыстық мəслихатының кезектен тыс XVI сессия-
сы 2024 жылғы 6 тамыз сағат 12.00-де (Əлиханов көшесі, 13, конфе-
ренц-зал, 3 қабат) шақырылсын.

    
ХАБАРЛАМА

 Облыстық мəслихаттың 2024 жылғы 6 тамыз кезектен тыс XVI 
сессиясының қарауына мына мəселелер шығарылады:

«Қарағанды облыстық мəслихатының 2023 жылғы 14 желтоқсан-
дағы X сессиясының «2024-2026  жылдарға арналған облыстық бюд-
жет туралы» №119 шешіміне өзгерістер енгізу туралы».

Сессияны дайындауға жауапты: Əскербек Ибрагимұлы Халтонов, 
жұмыс тел. 8(7212)506672 (6103), электрондық пошта мекенжайы: 
obl@karoblmaslihat.gov.kz.

 Н.КОБЖАНОВ,
Қарағанды облыстық 

мəслихатының  төрағасы

Нақтырақ айтсақ, энергетик 
мамандар 31 тамызға дейін бар-
лық қыздыру беттерін толығымен 
ауыстырады. Жалпы алғанда, бұл 
– 250 тоннадан астам металл деген 
сөз.

Сонымен қатар, буды барын-
ша жылытуға арналған экрандық 
панельдерді, радиациялық жəне 
қабырғаға орнатылған бу қыздыр-
ғыштарды жөндеу бойынша жұ-

Жылыту маусымына 
дайындық мығым

Қарағанды №3 жылу электр орталығы қазір екі қазандық пен турбинада жоспарлы жұмыс жүр-
гізіп жатыр. Ал, №5 қазандықты күрделі жөндеу – жылу электр орталығының жөндеу науқанын-
дағы ең ауқымды жұмыс. Сондықтан, əдеттегіден көлемдірек, күрделі жəне масштабтан тыс жұмыс 
120 күнге созылатынын айта кеткен жөн.

мыстар да тиянақты жүргізілуде. 
Дəнекерленген орындардың сапа-
сын анықтау үшін қажетті қазан-
дық қондырғысын гидравликалық 
престеуден кейін, жылу оқшау-
лағышты орнатуға кіріспек.

Жүргізіліп жатқан жұмыстың 
бір бөлігі газ тазартқыш қонды-
рғыларды – эмульгаторларды ал-
мастыруға байланысты. Олардың 
бір артықшылығы – түтін газда-

рын күлден сапалы тазартатынын-
да.

Мамандардың пікірінше, қа-
зандықтың қондырғысын жөндеу 
оның тозуын 30%-ға азайтады. 
Ал, экологиялық жағынан отын 
шығыны мен қоршаған ортаны 
ластаудың төмендеуіне оң əсер 
етеді.

Бұдан бөлек, №4 турбоагре-
гатта кеңейтілген ағымдағы жөн-

деу жұмыстары аяқталуға жақын. 
Мұнда турбинаның ағынды бөлі-
гіндегі  барлық цилиндрлерді 
ашып, орташа қысымды роторды 
ауыстырған. Генераторды күр-
делі жөндеуден өткізіп те үлгерді. 
Турбина мойынтіректерінің кірі-
стерін қайта құю арқылы тірек-
тер жөнделді. Жоғары қысымды 
жылытқыш та жөндеуден өтті. 
Электротехникалық жабдық 
қалпына келтірілді жəне техно-
логиялық процесті басқарудың 
автоматтандырылған жүйесі 
жаңғыртылды.

Сондай-ақ, №7 қазандық агре-
гатының типтік ағымдағы жөндеуі 
кезінде экрандық панельдердің, бу 
қыздырғыштардың, шаң құбырла-
ры мен газ құбырларының, бекіту 
жəне реттеу арматурасының ақау-
лы учаскелері тексеріліп, жөндеу-
ден өткізілді.

№3 жылу электр орталығында 
қыс мезгіліне негізгі ғана емес, со-
нымен қатар, қосалқы жабдықтар 
да дайындалады. Атап айтсақ, 
сорғы шаруашылығына, электр 
жабдықтарына, ғимараттар мен 
құрылыстарға қажетті жөндеу жұ-
мыстары тексеріліп, жөнделеді. 
Қаланы жылытуға желілік су бе-
руге жəне жылыту үшін қызмет 
ететін жабдықтар жүйесіне, түтін 
құбырына жөндеу жұмыстары 
жүргізілетінін атап өткен жөн.

Өз тілшімізден
Сурет 

облыс əкімдігінің сайтынан

Аталған байқау волонтерлік 
қозғалысты дамыту мен қолдау-
ға жəне əлеуметке һəм қоғамға 
пайдалы міндеттерді шешуге 
елеулі үлес қосқан отандық, ха-
лықаралық волонтерлер мен во-
лонтерлік топтарды, еріктілер 
ұйымдарын ынталандыруға 
бағытталып отыр.

«Жыл волонтері» сыйлығы 
15 аталым бойынша өткізіледі. 
Атап айтсақ, үздік волонтерлік 
ұйым, корпоративтік волонтер-
лік көшбасшы, тұрақты даму 
мақсатының көшбасшылары, 
үздік əлеуметтік көмекші, төтен-
ше жағдайларды жоюға белсенді 
қатысқаны үшін, хабар-ошарсыз 
кеткен адамдарды іздеуге бел-
сенді қатысқаны үшін, құқық 
бұзушылық құрбандарына көмек 
көрсетуге белсенді қатысқаны 
үшін, денсаулық сақтауды дамы-
туға белсенді қатысқаны үшін, 
саламатты өмір салтын наси-

хаттауға белсенді қатысқаны 
үшін, білімді əйгілеудегі үлесі 
үшін, қоршаған ортаны сақтау 
жəне қорғау үшін қосқан үлесі 
үшін, бейбітшілікті, достық пен 
келісімді нығайтуға қосқан үлесі 
үшін, тарихи-мəдени мұраларды 
сақтауға жəне дамытуға қосқан 
үлесі үшін, жануарларды қорғау 
мəселелерін шешуге қосқан 
үлесі үшін, əлеуметтік міндет-
терді шешуге қосқан үлесі үшін 
сынды номинацияларда үздіктер 
марапатталады.

Қатысу ережесімен мен құ-
жаттар тізімі qazvolunteer.kz 
жəне adilet.kz сайттарынан та-
нысуға болады.

Бұл туралы толық ақпарат-
ты (+77172) 74-12-86, 74-03-
11 байланыс нөмірлері немесе 
r.krasnoschekov@mki.gov.kz 
электрондық поштасы арқылы 
алуға мүмкіндік бар.

Өз тілшімізден

● РЕСМИ

Құжат қабылдау 
басталды

Қазақстан Республикасы Мəдениет жəне ақпарат минис-
трлігі «Жыл волонтері» халықаралық сыйлығына қатысуға 
конкурс өткізу туралы ресми мəлімдеме жасады. Ережеге сай 
құжаттар 5 қыркүйекке дейін qazvolunteer.kz сайтында қа-
былданады.

Өрт сөндірушілердің қара-
мағында 4 текше сыйымдылыққа 
ие МТЗ-82 тракторы, су соруға 
арналған мотопомпа, 500 литрлік 
жоғары қысымды аппарат, өртке 
арналған құрал-жабдықтар бар. 
Одан бөлек, жуық арада өрт сөн-
дірушілерге екі тонналық автоцис-
терна табысталады.

– Ауылдық округтерде өрт сөн-
діру бекеттерін ашу ауадай қажет. 
Өйткені, өрт – тілсіз жау. Алдын 

● САҚТАНСАҢ, САҚТАЙДЫ

Тілсіз жау тіс батырмас үшін
Астықты өлке Нұра ауданының Изенді ауылында өрт сөндіру 

бекеті ашылды. Аталған бекет Кенжарық ауылдық округі ау-
мағындағы ауылдарға қызмет көрсетеді. Оның төрт қызметкері 
қажет болған жағдайда өртті жедел сөндіруге жұмылдырылмақ.

ала қамданып, кез келген жағдай-
ға дайын болмасаң, сан соғып қа-
луың мүмкін, – дейді Нұра ауданы 
ТЖБ бастығы Бекболат Исаев.

Бүгінгі таңда Нұра ауданында 
өрт сөндіру бекеттері 17 елдіме-
кенде жұмыс істеп тұр. Олардың 
алтауында ірі өрттерді сөндіруге 
арналған автоцистерналар бар. 
Болашақта Ахмет ауылында тағы 
бір бекет ашу жоспарланған.

Осы жазда Қарағанды облы-
сында алты өрт сөндіру бекетін ашу 
жоспарланғанын атап өткен жөн. Су

Жəлел ШАЛҚАР,
«Ortalyq Qazaqstan»

Медициналық және фармацевтикалық 
бақылау комитетінің Қарағанды облысы 
бойынша департаментінің басшысы Оль-
га Смирнованың айтуынша, дәрі-дәрмек-
терді таңбалау бойынша пилоттық жоба-
ны жүргізу туралы шешім 2018 жылдың 
желтоқсанында қабылданған. Ал, 2019 
жылғы қыркүйектен іске қосылып, әдіс-
темелік ұсынымдар бекітілді әрі пилот-
тық жобаға қатысушылардың және оның 
шеңберінде таңбалауға жататын дәрілік 
препараттардың тізбесі айқындалған.

– Аталған шара фармакологиялық 
қадағалау мен дәрілік препараттардың 
сапасын бақылаудың тиімділігін артты-
руға, дәрілік заттардың өндіріс кезеңінен 
бастап түпкілікті тұтынушыға дейінгі 
өмірлік циклін мониторингтеуге мүм-
кіндік береді. Сондай-ақ, жалған және 
контрафактілі өнімдерді өткізудің алдын 
алуға бағытталған. Бұл тетік дәрілік зат-
тарды ұтымды пайдалануға және сатып 
алуды жоспарлауға, сондай-ақ, пациентке 
бағдарланған толыққанды және сенімді 
дәрілік қамтамасыз етуді қалыптастыруға 
жәрдемдеседі, – дейді Ольга Викторовна. 

Басқарма басшысы осы уақыт ара-
лығында екі дайындық кезеңінен өтіп, 
бүгінде нақты жұмысқа кіріскендерін ай-
тып отыр. Осы екінші кезеңде DataMatrix 
коды бар 90 түрлі дәрі өндірушіден соңғы 
тұтынушыға дейін бақылануы керек 
болған. Дәрілік заттардың таңбалануы, ең 
алдымен, тұтынушы үшін пайдалы. Яғни, 
DataMatrix коды бар препаратты алған 

● БАСПАСӨЗ МӘСЛИХАТЫ

Таңбалау күмәнді дәріден құтқарады 
Бірінші шілдеден Қазақстанда барлық дәрі-дәрмектерге міндетті таңбалау енгізілді. Бұл контрафактілік өнім көлемін 

азайту және есірткіні заңсыз сатуды болдырмау үшін қажет. Міндетті таңбалау 2024 жылғы 1 шілдеден бастап, өндірілген 
препараттарға ғана енгізілетінін айту керек. Бүгінде облыста дәрілік заттарды өндіретін екі кәсіпорын, атап айтқанда 
«Қарағанды фармацевтикалық кешені» ЖШС және «Фармация – 2010» ЖШС, одан бөлек, жеті қойма және 452 дәріхана 
жұмыс істейді. Қазірдің өзінде отандық өндірушілер мен дистрибьюторлар таңбаланған дәрілік заттармен жұмыс істеуге 
дайын. Препараттарды бөлшек саудада өткізу нысандары жұмысқа 90% дайын. Бұл ретте препараттар бағасының өсуі 
мүмкін, бірақ, шекті құннан аспайды. 

Салтанат ІЛИЯШ,
«Ortalyq Qazaqstan»

тұтынушы денсаулығы үшін қауіптенбесе 
де болады. 

DataMatrix коды екі өлшемді матри-
цалық штрих-код. Ол ақ-қара түсті эле-
менттерден, әдетте төртбұрышты немесе 

шаршы топқа орналастырылған квадрат 
түрінде болады. Матрицалық штрих-код 
мәтінді немесе басқа типтегі деректерді 
кодтауға арналған.

DataMatrix кодының әдеттегі QR код-

тан ерекшелігі – кескіннің бұрыштарын-
да әдеттегі үш квадрат болмайды және 
төменгі шекараларда L сызығы болады. 
Ол дәрілік препараттың қаптамасына са-
лынады. 

– Дәрілік препараттардың таңбалануы 
медициналық көмек көрсететін ұйымдар 
үшін де тиімді. Бұл қаражатты тиімсіз 
пайдаланудың алдын алады. Атап айтқан-
да, тұтынылған және сатылған тауардың 
көлемін нақты біліп отыру дәрілік заттар-
ды сатып алуды тиімді жоспарлауға мүм-
кіндік береді, – дейді Ольга Смирнова. 

Қазірдің өзінде тегін медициналық 
көмектің кепілдік берілген көлемі шең-
берінде көмек көрсететін медициналық 
ұйымдар толық көлемде 2D-сканерлермен 
және деректерді жинау терминалдарымен 
жарақтандырылған. Одан бөлек, «Қазақ-
телеком» АҚ-ның тауарларды таңбалау 
мен қадағалаудың ақпараттық жүйесімен 
ықпалдасу жүргізіліп, міндетті медицина-
лық сақтандыру шеңберінде қызмет көр-
сетушілермен жұмыс аяқталуға жақын. 

Ольга Викторовна «Қарағанды фар-
мацевтикалық кешені» ЖШС дәрілік пре-
параттарды таңбалау пилоттық жобасына 
2021 жылдан бастап қатысқанын айтады. 
Ал, фармацевтикалық кешен таңбаланған 
дәрі-дәрмектерді 1 шілдеден толық көлем-
де шығара бастаған. 

– Дәрілік препараттарды таңбалауға 
байланысты тұрғындар арасында дәрі 
жетіспеушілігі туындауы мүмкін деген 
қорқыныш – негізсіз. Себебі, облыста дәрі 
қоры жеткілікті. Сондықтан, таңбалауға 
дайындық кезеңдерінен еш кедергісіз өт-
тік. Әлбетте, түрлі пікірлер, қиындықтар 
болғаны рас. Сол үшін өңірлер бойынша 
түсіндіру жұмыстарын жүргізу мақсатын-
да медициналық және фармацевтикалық 
бақылау департаменті, қалалар мен ау-
дандар әкімдіктері, кәсіпкерлік бөлімдері 
өкілдерінің қатысуымен жұмыс топтары 
құрылды. Фармацевтикалық қызмет субъ-
ектілері үшін дәрілік заттарды таңбалау 
және қадағалау мәселелерін жариялау 

мақсатында биыл мүдделі ведомстволар 
өкілдерінің қатысуымен әртүрлі деңгей-
дегі кеңестер өткізілді, БАҚ-та түсіндіру 
жұмыстары жүргізілді. Одан бөлек, таң-
балау жөніндегі ақпарат департаменттің 
ресми сайтында және әлеуметтік желілер-
де орналастырылды, – дейді Ольга Смир-
нова. 

Таңбаланған, дәрілік препараттарды 
сату үшін, әлбетте, интернет керегі анық. 
Басқарма басшысы Қарағандыда бұл 
мәселе толық шешімін тапқанын айтады. 
Яғни, облыс дәріханаларының барлығы 
интернетке қосылған. Егер оларда есепке 
алу жүйесі болмаса, «Қазақтелеком» АҚ 
ақпараттық жүйесінде жұмыс істей ала-
ды. 

Ал, облыстың кәсіпкерлер палата-
сының директоры Ернар Күлпейісов 
кәсіпкерлердің дәрі-дәрмек қозғалысын 
мониторингілеудің жаңа ақпараттық жүй-
есіне біртіндеп бейімделуіне ықпал ететін 
бірқатар түзетулер енгізілгенін айтады. 

Атап айтқанда, Ұлттық палата тіркеуді 
қажет ететін препараттар санын қысқар-
туға қол жеткізді. Бастапқыда Денсау-
лық сақтау министрлігі 930 препаратты 
таңбалауға ұсынса, «Атамекен» ҰКП 
ықпалымен 93 дәрі-дәрмек таңбаланатын 
болған. Ал, импортталған дәрі-дәрмектер 
дистрибьюторлық қоймаларда таңбалана-
ды. 

– Бүгінде «Атамекен» ҰКП ақпарат-
тық жүйелерді баптаумен және дәрілік 
заттарды есепке алу, өткізу бойынша биз-
нес-процестерді жолға қоюмен байланыс-
ты таңбалау мен қадағалау ережелерін 
бұзғаны үшін нарық қатысушыларына ай-
ыппұл шараларын қолданбау мәселелерін 
көтеруде. Бұл бастама – жаңа жүйені ен-
гізуде қиындықтарға тап болған нарық 
қатысушыларын тығырыққа тіремеудің 
амалы, – дейді Ернар Дауылұлы.

Ернар Дауылұлы кәсіпкерлер арасын-
дағы таңбалауға қатысты проблемаларды 
анықтау және оларды шешу бойынша жұ-
мыс жалғасатынын айтады. 

Бүгінгі таңда облыста жұмыс істеп 
тұрған шағын орта кәсіпкерлік субъек-
тілерінің саны – 101 мың. Ал, жұмыспен 
қамтылғандар саны – 231 мың адам. Алты 
ай ішінде палатаға 47 шағым келіп түсті, 
оның 19-ы оң шешімін тапты. Осылай-
ша сарапшылар 200 млн. теңгеден астам 
кәсіпкерлердің мүліктік құқықтарын 
қорғады.

– Жыл басынан бері кәсіпкерлердің 
құқықтарын қорғау және сыбайлас 
жемқорлыққа қарсы іс-қимыл жөніндегі 
кеңестің 6 отырысы өтті. Бүгінде Кеңес 
маңызды мәселелерді шешу үшін жет-
кілікті беделді алаңға айналды. Биылғы 
кеңестің қарауына бизнес субъектілерінің 
9 проблемалық мәселесі шығарылып, 
көтерілген мәселелерді жүйелі шешу 
бойынша іс-шаралар жүргізу қажет. 
Кеңес кәсіпкерлердің құқықтарын бұзу 
бойынша лауазымды тұлғаларды жауап-
кершілікке тарту туралы ұсыныстарға 
бастамашылық жасады. Оның ішінде, 
бір лауазымды тұлға тәртіптік жауапкер-
шілікке тартылды, – деп атап өтті Ернар 
Күлпейісов.

(Соңы. Басы 1-бетте.)

Нәтижелері бойынша жол-коммунал-
дық органдардың басшыларына автожол-
дардағы кемшіліктер үшін 1170 ұйғарым 
берілді. Кейінгі 6 айда мердігерлік ұй-
ымдарға («СинеМидасСтрой» ЖШС, «Си-
тикКонстракшн» ЖШС, «Колинс СМС» 
ЖШС) қатысты 40 хаттама толтырылды. 
Сонымен қатар, «ҚазАвтоЖолға» биыл-
дың өзінде 36 920 теңге мөлшерінде айып-
пұл салынды, – деді Қайырбек Шәкенов. 

15 тамызға дейін Балқаш қаласының 
жол айрығынан Бектау ата турбазасына 
дейін жалпы ұзындығы 50 шақырым бо-
латын 2 жолақ пайдалануға беріледі екен. 
Полиция 4 жолақтың толықтай ашылуы 
– қауіпсіз көлік қозғалысын қамтамасыз 
етеді деп отыр. 

Осы мәселеге қатысты «КазАвто-
Жол» үн қатты. Мамандардың айтуын-
ша, Қарағанды-Балқаш жол учаскелерін 
кезең-кезеңімен жоспарлы іске қосу 
жұмыстары жүргізілуде. Сондай-ақ, ас-
фальт жабынының жоғарғы қабатын 
төсеу жұмыстары жалғасып жатыр екен. 
Қазіргі уақытта 4 жолақты толықтай ашу 
құрылыс-монтаждау жұмыстарын жүргі-
зу үшін қауіпсіз емес екені де айтылды. 
Осы учаскеде тиісті жол белгілері, жыл-
дамдықты шектеу белгілері қойылғанын 
атап өтті. Осыған қарамастан асыққан 
жүргізушілер жабық жолдарға шығып ке-

теді екен. Шығып қана қоймай, жылдам-
дық шектеулерін ескермейді. 

«Жол активтерінің ұлттық сапа орта-
лығы» да үнсіз қалмады. Олар біз айтып 
отырған тасжолдың жөндеу жұмыстары-
ның сапасын жіті қадағалап отырғанын 
айтты. 

Тағы бір мәселе. Премьер-Министр 
Олжас Бектенов Қарағанды мен Алма-
тыны жалғап жатқан тасжолда байланыс 
желісінің жоқтығын айтты. 

– Қалааралық жолдарда шешілмей 
келе жатқан үлкен мәселе бар. Алыс са-
парға аттанған жолаушы мобильді бай-
ланыстан мүлде ажырайды. Мәселен, 
Қарағанды мен Алматының арасындағы 
500 шақырымдық жолда апатқа түскен-
дер дер кезінде көмек шақыра алмайды. 
Цифр ландыруға жауапты ведомства осы-
ны басты назарға алуы тиіс. Сонымен 
қатар, қауіпсіздікті қамтамасыз ететін 
бейнебақылау жүйесі жоқ, – деді Олжас 
Бектенов. 

Облыстық полиция департаментінің 
берген ресми дерегіне сүйенсек, Қараған-
ды мен Балқашты былай қойғанда, жалпы 
аймақ бойынша жол-көлік оқиғасы 55%-
ға өскен. Жол апатынан қайтыс болған-
дардың үлесі 44,7%-ы құрап отыр. Жүр-
гізілген сараптамалардың нәтижесі жол 
апатының басым бөлігі жылдамдықты 
шектен тыс асырудан орын алатынын көр-
сеткен.

Жаныңды 
шүберекке түйіп...

● БРИФИНГ

Кәсіпкерлер қолдаусыз  қалмайды
Облыстағы кәсіпкерлер палатасының директоры Ернар Күлпейісов аймақтағы кәсіпкерлерді қолдау шаралары, сон-

дай-ақ «Атамекен» ҰКП жаңалықтарымен бөлісті.

Аяулым СОВЕТ,
«Ortalyq Qazaqstan»

Кәсіпкерлер палатасы директоры-
ның сөзіне сүйенсек, ісін жаңа бастаған 
және жұмыс істеп тұрған бизнесмендерге 
көмектесу үшін палатада кәсіпкерлерге 
қызмет көрсету орталығы жұмыс істейді. 
Жарты жыл ішінде орталық қызметкер-
лері 390 кеңес берген. Жалпы кеңеске 383 
кәсіпкер жүгінген.

Сонымен қатар, Палата «Іскерлік 
байланыстар» жобасын іске асырды. 
Жобаның мақсаты халықаралық және 
шетелдік ұйымдардың қолдауымен әрі 
шетелдік әріптестермен іскерлік байла-
ныстар орнату есебінен жүзеге асқан. 
Бағдарлама шеңберінде экономиканың 
басым секторларында өз қызметін жүзеге 
асыратын шағын және орта кәсіпкерлік 
субъектілеріне қолдау көрсетілген. Об-
лыстың төрт кәсіпкері – Дархан Ихсанов, 
Қуандық Нұрпейісов, Сергей Салдин 
және Светлана Сорокалетова бағдарла-
ма аясында Германияда тағылымдамадан 
өтуде. Биыл Гамбургтегі неміс Cognos ор-
талығына оқуға барған үшінші топ қаты-
сушыларына Германия нарығын зерттеу-
ге, іскерлік байланыстар орнатуға және 
жетекші кәсіпорындарға баруға мүмкін-
дік берілген. 

Ернар Күлпейісовтің айтуынша, бү-
гінде ауыл кәсіпкерлеріне өз өнімін өн-
діріп, оны дамытуға және сатуға қолдау 
көрсететін «Бір ауыл – бір өнім» жобасы 
қарқынды жұмыс істейді. Таяуда жоба 
қатысушыларының көрмесі өтті. Шараға 
Қарағандыдан және облыстың барлық ау-
дандарынан 30 кәсіпкер қатысты. Кәсіп-
керлер қолдан жасалған бұйымдарды, 
ұлттық түсті тауарларды, ет-сүт өнім-
дерін, тәттілерді және басқа да тауарлар-
ды ұсынды. 

Қолдау шараларынан басқа, бүгінде 
палата диалогтық алаңға айналған. Осы 
орайда облыстың кәсіпкерлер палатасы-
ның өңірлік кеңесінде экономиканың түр-
лі секторларынан 30 кәсіпкер тартылған. 
Кеңес бизнес пен мемлекеттік орган-
дар арасындағы диалог үшін платформа 
ретінде қызмет етеді. Мәселелерді ше-
шеді, кәсіпкерлікті дамытуға ықпал етеді.

Ұлттық палатаның мақсаты – биз-
нестің мүдделерін қорғау және білдіру, 
іскерлік жағдайды жақсарту. Бизнес пен 
биліктің сындарлы диалогын жолға қою, 
бизнеске консультациялық көмек көрсету 
де палатаның басты мақсатының бірі. 

Су
ре

т а
ш

ық
 д

ер
ек

кө
зд

ен
Су

ре
т а

ш
ық

 д
ер

ек
кө

зд
ен

Су
ре

т а
ш

ық
 д

ер
ек

кө
зд

ен



БІЛІМБІЛІМ44 1 ТАМЫЗ,  2024 ЖЫЛ   №85  (23 407)1 ТАМЫЗ,  2024 ЖЫЛ   №85  (23 407)

Министр не деді?
Жиында Мемлекет басшысының 

тапсырмаларының орындалуы, сондай-ақ, 
білім сапасын арттыруға бағытталған 
өңірлердегі жаңа бастамалар мен жоба-
лар сөз болды. Басқарма басшылары ин-
фрақұрылымды дамыту, кадрлық әлеуетті 
арттыру, мектепке дейінгі, орта, техника-
лық және кәсіптік, инклюзиялық, арнайы 
білім беру бойынша жұмыс жоспарларын 
таныстырды. 

Ғани Бейсембаев өткен оқу жылында 
орын алған кемшіліктердің себебі мен 
салдарын зерделеуді және оның биылғы 
оқу жылында қайталануына жол бермеу-
ді тапсырды. Бұл орайда балалардың қа-
уіпсіздігін қамтамасыз ету, мектептерде 
тамақтануды сапалы ұйымдастыру, ата- 
аналар комитетімен ынтымақтастықта 
жұмыс жасау – маңызды. Министр сон-
дай-ақ, мұғалімдерді қолдау және үздік 
педагогтердің тәжірибесін тарату секілді 
маңызды мәселелерді атап көрсетті. 

Әсіресе, білім беру жүйесін дамыту 
үшін «Білім берудегі өзгерістердің 1000 
көшбасшысы» бағдарламасына қаты-
сушылар санын арттыру, техникалық және 
кәсіптік білім беру ұйымдарына мықты 
кадрларды тарту қажеттілігін ескертті. 

Министр оқушыларға білім беруде 
кәсіби шеберлігі жоғары, сондай-ақ, білім 
алушылары жоғары нәтиже көрсеткен 
мұғалімдерге «Педагог мәртебесі туралы» 
Заң аясында жан-жақты қолдау көрсетуді 
тапсырды. Жиында Қарағанды облысына 
қатысты білім саласында орын алатын 
соны өзгерістер айтылды...

«Балабақшада былық көп»,  
дегенмен...

Облыстың білім басқармасының бас-
шысы Гүлбақыт Жүнісова атап өткендей, 
білім берудегі басты мүдде  – мектепке 
дейінгі тәрбие мен білім берудің сапасын 
арттыру. 

Бүгінде облыста  жалпы 39 мыңнан 
аса баланы қамтитын 411 мектепке дейін-
гі ұйым, оның ішінде, 11 мыңдай бала бар. 
Балдырғандардың алаңсыз біліп алуы мен 
қауіпсіздігі үшін 101 жекеменшік мектеп-
ке дейінгі ұйым жұмыс істейді. Биыл 2 
жастан 6 жасқа дейінгі балаларды мектеп-
ке дейінгі білім берумен қамту 79 пайыз-
дан  – 82 пайызға артты. Ал, 3 жастан 6 
жасқа дейінгі балаларды қамту 100%-ды 
құрайды. Қосымша 2 мыңнан астам жаңа 
орын ашылғандықтан, осындай жоғары 
көрсеткішке қол жетті. 

2023 жылдың аяғында бір балаға 
бөлінген мемлекеттік тапсырыстың құны 
қалада 52 954 теңгені, ауылда 59 111 тең-
гені құрады. Биылдан бастап мемлекеттік 
тапсырыстың құны 54 506 теңгеге (қала) 
және 60 747 (ауыл) теңгеге артты.   

Алдағы уақытта жаңа орындардың 
ашылуы іс жүзінде жекеменшік инвести-
цияларды тарту есебінен жүзеге асырыл-

Оқу жылына дайындық қалай? 
Оқу-ағарту министрі Ғани Бейсембаев Солтүстік Қазақстан, Ақмола, Қос-

танай және Қарағанды облыстарының білім басқармаларының басшыла-
рымен кездесті.  Оқу жылына жоспарланған жұмыстар баяндалған жиында 
аймақтың әлеуетіне аса мән берілді. 

Биыл Қарағанды облысында мектепке дейінгі біліммен қамту 85 пайызға 
артады. Осы орайда 2 жастан 6 жасқа дейінгі балаларды біліммен қамтуда 2182 
орын ашылады. Апатты мектептердің алдын алу және үш ауысымды жою мақ-
сатында жыл соңына дейін 21 мектеп іске қосылмақ. 

Аяулым СОВЕТ,
«Ortalyq Qazaqstan»

мақ. Осы уақытқа дейін жаңа орындардың 
97,6%-ы жекеменшік ұйымдарда ашылды. 
Келесі жылы 3 540  мектепке дейінгі жаңа 
орын ашу жоспарда. 

– Новоузенка ауылында 140 орын-
дық жекеменшік балабақша салынуда. 
Балқашта бұрынғы емхана ғимаратын 
қайта жөндеу есебінен 280 орындық ба-
лабақша ашылды.  Приозерск қаласында 
320 орынға арналған  балабақша жұмысы 
жүруде. Қаланың Пришахтинск бөлігінде  
де 320 орынға арналған типтік мемле-
кеттік балабақша салу мәселесі шешімін 
тапқан. Мамыр айынан бері мемлекеттік 
әлеуметтік көмек алатын отбасылар сана-
тындағы 255 балабақша тәрбиеленушісі 

үшін тегін тамақтану ұйымдастырылған. 
Алдағы уақытта осы үрдіс жалғасын таба-
ды, – дейді Гүлбақыт Жүнісова.

Ата-аналардың 
өтініші орындалды 

Биылдың ерекше жаңалығы – бала-
ларды есепке алу, кезекке қою және мек-
тепке дейінгі ұйымдарға жолдама беруге 
бағытталды. Осы орайда  өңірдің мектеп-
ке дейінгі білім беру ұйымдары бірыңғай 
республикалық базаға көшірілген. Кезек 
бойынша мектепке дейінгі ұйымдарға 
берілетін жолдамалар ата-аналардың 
қатысуынсыз Оқу-ағарту министрлігі 
арқылы автоматты түрде берілетін болған-

тын. Ата-аналарға төрт балабақшаға дей-
ін таңдай алуға мүмкіндік берілген. Өт-
кен жылы Шахтинск қаласында аталған 
жоба табысты жүзеге асты, дегенмен, 
таяуда жобада техникалық жағынан ақау 
бар екені анықталды. Бүгінде «индиго» 
бұрынғы форматқа, яғни, қарағандылық 
кезекке ауысты. 

Алдағы уақытта қалалық білім бөлімі 
Indigo компаниясымен бірлесіп, кезекте 
тұрған балалардың тізімін өңдейді. Кесте 
келесі аптаның соңына дейін жариялан-
бақ. Бос орындарды бөлу тәртібі кезекті 
басқару жүйесі арқылы жүреді. 

Кезекті басқару жүйесі күн сайын 
таңғы сағат 07:00-де бос орындар болған 
жағдайда әр кезектегі тек бірінші өтініш 
берушілерге шектелген 3 жұмыс күні 
ішінде мектепке дейінгі балалар ұйымына 

жолдама алу қолжетімді. Сондай-ақ, олар 
бос орындар туралы ақпаратты зерделеп, 
қызығушылық танытқан жағдайда өздері-
не сәйкес келетін мектепке дейінгі бала-
лар ұйымына қабылдау үшін электронды 
жолдама алады.

Қосымша білім беру 
назардан тыс қалмайды

Бүгінде балаларды қосымша білім 
берумен қамту мәселесі жеке ұйымдарға 
мемлекеттік тапсырысты орналастыру 
есебінен шешілуде. Биыл мемлекеттік 
тапсырыста 3 мыңнан астам орын бар.  

– Облыста 96 мектептен тыс ұйым 
жұмыс істейді. Өткен оқу жылында 142 
048 бала қамтылды. Қосымша бағдарла-

малардың едәуір бөлігі мектептерде жү-
зеге асырылатындықтан, оларда бюджет 
қаражаты есебінен тегін негізде 44,4 мың 
баланы қамти отырып, 2646 үйірме мен 
секция жұмыс істейді. Алдағы уақытта 
Осакаровка кентінде Қосымша білім беру 
орталығы ашылмақ, – дейді білім басқар-
масы мамандары.

Кәсіптік білім – 
көш басында

Бүгінде облыстың техникалық және 
кәсіптік білім беру жүйесінде 54 колледж 
жұмыс істеп тұр. Мамандарды даярлау 
128 мамандық және 176 біліктілік бойын-
ша.

– Жаңа оқу жылында ТжКБ жүйесінде 
техникалық және кәсіптік, орта білімнен 
кейінгі білімі бар кадрларды даярлауға ар-
налған мемлекеттік білім беру тапсырысы 
8 700 орын орналастыруды жоспарлап 
отырмыз.

Оның ішінде, жергілікті бюджет есе-
бінен (медициналық мамандықтарды 
қоспағанда) – 6700 орын және респуб-
ликалық бюджет есебінен – 2000 орын.
Медициналық мамандықтар бойынша 
мемлекеттік тапсырыс саны 700 орынға 
ұлғайтылатын болады, – дейді Гүлбақыт 
Жүнісова. 

Оқу жылының басынан бері өңірде 
«Цифрлық технологиялар»,  «Автокөлік-
терге техникалық қызмет көрсету, жөн-
деу және пайдалану», «Ғимараттар мен 
құрылыстарды салу және пайдалану»,  
«Интерьер дизайны» секілді мамандықтар 
белсенді оқытылуда. 

Қарағанды мен Теміртауда Jumys tap 
жобасы аясында тегін қысқа мерзімді 
курс тар басталды. Бұл орайда кез келген 
адам жаңа мамандықты игере алады.

– Оқыту Қарағанды және Теміртау 
қалаларындағы жеті колледжде 48 ма-
мандық бойынша жүргізіледі. Жастар  
тігінші, аспаз, кондитер, шаштараз, 
жар тылай автоматты дәнекерлеуші, фре-
зерлеуші, токарь, сайт жасаушы, бей-
немонтаж, графикалық дизайн, моби-
ло графияны игереді, – дейді басқарма 
ма мандары. 

Алдағы оқу жылына дайындық – тағы 
бір пысықталды. Білім беру саласындағы 
барлық жұмыстар білім сапасын одан әрі 
арттыруға және балаларға қауіпсіз жағдай 
жасауға бағытталған. Мұның барлығы 
өңірлік білім беру саласын дамытуға 
септігін тигізбек. 

Суреттерді түсірген 
Жангелді ӘБДІҒАЛЫМ

Оқу-ағарту министрлігі баспасөз 
қызметінің мәлімдеуінше, құжат 
тапсыру кезінде порталды қолда-
нушы оқу тілін және өңірді таңдай 
алады. Порталда автоматты түрде 
абитуриенттің білімі, бағалары және 
оның сертификатының жалпы бағасы 
туралы ақпарат шығады. 

Азаматтардың жеңілдігі бар же-
келеген санаттары үшін жүйе оның 
мәртебесі туралы қосымша ақпаратты 
көрсетеді.  

Сонымен қатар, өтінімнің мәр-
тебесін бақылап отыру және қажет 
болған жағдайда оны кері қайтарып 
алу мүмкіндігі қарастырылған. Атап 
өту керек, бір абитуриент 4 колледжде 
4 түрлі мамандықты таңдай отырып, 
бір ғана өтінім бере алады. 

Абитуриент өтінімді беру үшін 
eGov порталына кіріп, «Білім» 
бөліміндегі «Колледждер» санатын 
таңдауы тиіс. Мұндағы көрсетілген 
барлық кестені толтырып, файлды 
жүктейді және ЭЦҚ арқылы қол қоя-
ды. 

Айта кеткен жөн, колледждер-
ге құжат тапсыру 25 тамызға дейін 
жалғасады. Бүгінгі таңда 96 мыңнан 
астам өтінім қабылданды. Жаңа оқу 
жылында тегін техникалық және кәсі-
би білім берумен 145 мың студент 
қамтылады деп жоспарлануда. 

Аталған қызметті оқу-ағарту ми-
нистрлігі Цифрлық даму, инновация 
және аэроғарыш өнеркәсібі министр-
лігімен, «ҰАТ» АҚ-мен және А.Бай-
тұрсынұлы атындағы «Талдау» ҰЗБ-
БО автоматтандырып, іске қосты.

Талапкерге 
таптырмас 
тың жоба 

Техникалық және кәсіптік 
білім беру ұйымдарына құжат 
қабылдау жалғасуда. Алдағы 
уақытта талапкерлер колледж-
ге түсу үшін құжаттарын eGov 
порталы арқылы тапсыра ала-
ды.

Аяулым СОВЕТ,
«Ortalyq Qazaqstan»

Орталықтың ашылу салтанатына 
Мәдениет және ақпарат министрлігінің, 
Қазақстанның іскер әйелдері одағының 
өкілдері қатысты. Облыстық кәсіпкерлік 
басқармасы басшысының орынбасары 
Абзал Рахымбаев  жобаның бастамашысы 
әлеуметтік кәсіпкер екенін атап өтті. Ол 
өз бизнесін жүргізумен қатар әлеуметтік 
мәселелерді шешуге көмек көрсететінін 
тілге тиек етті.

Арайлымның жобасы бизнес, мәде-
ниет, медиа, ақпараттық технологиялар 
және мәдениет саласындағы дарынды 
жастардың идеялары мен бастамала-
рын қолдауға бағытталған. Өткен жылы 
«Ғылым» аталымы бойынша «Тәуел-
сіздік ұрпақтары» республикалық жоба-

● ЖОБА

Табиғи тағамға талап жоғары
Кофехананың негізін қалаушы, жас ғалым Е.Бөкетов атындағы Қараған-

ды зерттеу  университетінің PhD докторы – Арайлым Серікбай. Мектеп кезі-
нен биология мен ботаниканы ұнатқан ол микрожасылдарды өндірумен айна-
лысады.

си тетінің базасында «BioHumusKZ» ал-
ғашқы ғылыми-білім беру орталығын 
ашқан болатын. Жұмыстың негізгі 
бағыттарының бірі – тұтыну үшін ми-
крожасылдарды өсіру, өсімдіктер үшін 
қауіпсіз және табиғи тыңайтқыш – вер-
микомпост алу, сондай-ақ өнімге  дәру-
мен беру. 

Сол уақытта ғылыми-білім беру ор-
талығына келушілер микрожасылдар 
мен басқа өсімдіктердің пайдасы туралы 
алғашқы ақпаратты алып, қауіпсіз табиғи 
тыңайтқыштарды қолдана отырып, олар-
ды үйде өсіруді және трансплантациялау-
ды үйренген. 

Сонымен қатар, Арайлым жас кәсіп-
керлерге арналған курстар ашты. Оның 
оқыту әдістемесі авторлық бағдарламаға 
негізделген. Курстарда сүйікті ісін табыс-
ты бизнеске айналдыруды үйретеді. 

Ғалым биологияға, микрожасыл-
дар әлеміне деген қызығушылықты тек 
қарағандылықтар арасында ғана емес, 
еліміздің барлық өңірлеріне насихат-
тағанды жөн көріп отыр. 

 Суреттер ашық дереккөзден

Аяулым СОВЕТ,
«Ortalyq Qazaqstan»

сы грантының иегері атанған жас ғалым 
«EcoTagam» инновациялық отандық эко-
продукциялар орталығы жобасын жасап 
шығарған. 

Арайлымның жобасы, сондай-ақ, 
дұрыс тамақтанудың барлық түрлері 
бойынша дайындалған. Эко-кофеханаға 
келушілер салмақ тастауға көмектесетін 
табиғи сусындар мен тәттілерден басқа 
заманауи «жасыл» агротехнологиялар 
бойынша шеберлік сабақтарына қатыса 
алады.

– Бірінші кезекте жұмыс орындарын 
құру, отандық өнімді шығару мақсат 
болды. Табиғи өнімдерді ұсына отырып, 
халықты сауықтырумен айналысамыз. 
Дұрыс тамақтануды насихаттау және 
жастарды ғылым мен білімге баулу – жо-
баның басты мақсаты, – дейді жоба же-
текшісі. Айта кеткен жөн, өткен жылы 
Арайлым Серікбай Қарағанды универ-

Шенділердің ішінен тамыр таныссыз, 
жетексіз, жиырма алты жасынан бастап, 
табан аудармай қырық жылға жуық алабө-
тен суық сөзге ұшырамай, адал басшылық 
қызмет атқарып, өзі соңғы басқарған 
Қарағанды технология және сервис кол-
леджінің студенттерін биік жетістіктер 
легіне жеткізген бірегей азаматқа тоқтал-
мақпын. Көңіл қаламына арқау еткен ең-
бегін ескеріп, өз тарапымнан пікір қоспақ 
ниетім бар. 

Ол бірыңғай басшы болып қана қой-
ған жоқ. Сайын дала Сарыарқаның даму, 
кемелдену тарихын нақты дәйектермен 
дәлелдеп, келешек ұрпаққа артынан мәң-
гілік өшпес ғылыми жазба қалдырып,  өл-
шеусіз мұра қалдырған тұлға. Ол – бүгінгі 
зейнет демалысындағы ұлағатты ұстаз, 
мектеп директоры, кезіндегі мәдениет са-
ласының, қаржы мекемесінің басшысы,  
әкім, Қарағанды қаласындағы бірқатар 
колледждер директоры болған, Respublica 
партиясының, Қазақстан  Журналистер  
одағының мүшесі, бірнеше кітаптар-
дың авторы, өткен жылы қазақ елінде-
гі тұңғыш өндірістің тарихын зерттеп, 
ғылыми монография  жазған өлкетанушы, 
жазушы  Жұмағали Мағзи.

Қолына қалам алып, жүрек қалауымен 
жазатындар аракідік қой. Оның  былтыр 
шығарған «Нілді – тарих және тағылым» 
атты  монографиясында еліміздегі  
тұңғыш өндіріс ошағы деп өзі ресми түрде 
айдар тағып, еліміздің ғылыми ортасына 
дәлелдеп танытқан,  мемлекет қайраткері 
Сәкен Сейфуллин оқып-тоқып қанат-
танған, Арқадағы бірегей Нілді ауылы, 
Өспен руднигінің тумасы (Қарағанды 

Біздің бірден Татан ауылына ат ба-
сын тіреуіміздің де мәні бар. Осы ауылда 
Хамза Хасенұлы деген ақсақал тұрады. 
Ол кісі – негізі көрші Қарағаш ауылының 
тумасы. Хасен ақсақалдың әкесімен бір-
ге туысатын Қоспан Қалиұлы – Қарағаш 
мектебінің алғаш негізін қалаушы ұстаз. 
Ұзақ жылдар бойы ауыл шаруашылығын-
да еңбек еткен Хамза ақсақалды осы өңір-
дегі әрбір тау-тас, сай-сала, көне жұрттар 
мен қорымдардың тірі шежіресі дерсіз. Ол 
кісі бір әңгімесінде сонау 1971 жылы ака-
демик Әлкей Марғұланға жолбасшы бо-
лып, осы Темірші тауларын аралатқанын 
айтқан еді. Біздің қызығушылығымыз да 
осы бағытта болған соң ақсақалды жол-
басшы етіп, Татаннан Қарағашқа тарттық. 
Темірші тауларының қойнауындағы жа-
зықта Шақабай өзені жылап ағып жатыр. 
Академик Әлкей Марғұланның сапары 
жайлы жолай сұрап келеміз. Осы өңірдегі 
толған обалар мен мықтың үйлері, балбал 
тастардың сырына үңіліп, қазба жұмыста-
рын жүргізген академиктің қасында бел-
гілі жазушы Әмен Әзиев болыпты.

 «Әлекең біздің үйде жатып, бірнеше 
күн осы өңірді аралады. Ол кісіні қы-
зықтырған осы өңірдің «Темірші» ата-
луы болса керек. Расында да мұнда мол 
темір қоры бар деп еді. Мұнда біздің 
бала кезімізде ауыл шетінде, тау етегін-
де балбал тастар т десеколып тұратын. 
Осы балбал тастардың біреуінің жанына 
барған академик: «Анау жерді қазыңдар, 
одан  мынау бір жерді қазыңдар!» – дейді. 
Қазған жерлердің бәрінен ұзынды-қысқа-
лы тас балбалдар шығады. Демек, бұл 

Жәдігерлер жадымыздан 
өшпесін десек... 

«Қарқаралы басында бір топ 
арша» дегендей, аршасы мен жал-
бызы аңқыған осы бір киелі өңірге 
сапарлап келген едік. Сапарымыз
дың басты мақсаты – ғасырлар 
сырын қойнауына бүккен Темірші 
тауларын аралап қайту еді. «Жол 
азабын жүрген білер» деген сөз бар. 
Қарқаралыдан шығып, Абай облы-
сының шегіне таман жатқан Та-
тан ауылына дейін жүргенде, осы 
сөздің растығына анық көз жет-
кендей. Ойдымойдым шұңқырлы 
грейдер жолға жақын мерзімде ас-
фальт төселіп, осы өңірдегі елге 
лайықты қызмет етерін қиялдасақ 
та, көңіл сенбейтіндейақ. Өзөзінің 
қоңыр тірлігімен әуре ауыл халқы 
осы жолға да шүкір дейтіндей...

тастарды тұрғызудың өзіндік тәсілін 
жақсы білетін болып тұр ғой. Әлекең Қа-
рағаштың бас- аяғындағы балбал тастар-
дың бәріне барып, оларды фотосуретке 
түсіріп, жергілікті аудан әкімшілігіне бал-
бал тастардың түбін тағандап цементтеуді 
тапсырған еді» – деді Хасен ақсақал бір 
әңгімесінде.

Расымен де, балбал тастардың біра-
зының тағанына құйылған цементтің 
жұрнағы содан бері елу үш жыл өтсе де, 
әлі бар екен. Көбі құлап қалған. Тіпті, бір 
үлкен балбал тас цемент тағанынан бір 
қарыстай жерінен сынған екен. Бұл – кей-
інгі елу үш жылдың ішіндегі «күтіміміз» 
екендігі анық. Хамза ақсақалдың өзі «бі-
раз жылдар бұрын жерде, мына жерде 
балбал тастар бар еді» деп ертіп апарға-
нымен, орнын сипап қалдық. Демек, ға-
сырлардан-ғасырларға, сонау қола дәуірі-
нен, кешегі көк түрік бабаларымызға, 
одан бергі кезеңдерге дейін ұласып аман 
жеткен Далалық мәдениеттің құнды жәді-
герлері дәл осы заманда ұстағанның қо-
лында, тістегеннің аузында кетіп, қолды 
болып жатыр деген сөз.

Балбал тастар дегенде, біздің есіміз-
ге сонау Өтүкен даласы, Алтай оралады. 
Ерейментау өңіріндегі балбалдар кешенін 
жақын жылдарда аршып, қоршағанынан 
хабарымыз бар. Осындай қамқорлық пен 
зерттеуді Темірші өңірі де асыға күтіп 
жатқандай. 

Хамза ақсақалдың айтуынша, Әлкей 
Марғұлан жүргізген қазба жұмыстары 
кезінде мұнда қару-жарақтар, жүгеннің 

ауыздығы сияқты зат-бұйымдармен қа-
тар, бойының ұзындығы үш метрге жуық 
алып адамның сүйегі табылған екен. 
Олардың барлығын Алматыдағы археоло-
гиялық институтқа жіберетінін айтқаны 
есінде қалыпты.

Темірші өңірі – ғалымдар тарапынан 
кешенді зерттеуді қажет етеді. Түркі 
дәуірінің кешенді туристік нысаны ретін-
де сұранып тұрған мұндай өңірді көз ал-
дымызда тоздырып қарап отыра береміз 
бе? Бұл жағдай тек тас балбалдарға ғана 
қатысты емес-ау!. «Өсіп-өнемін!» деген 
елдер ескіден қалған титтей де болсын дү-
ниесін көздің қарашығындай сақтап, оны 
әлем жұртына насихаттап, өзінің көнеден 
келе жатқан ел екенін, ұлылығын таны-
тып отырған жоқ па?..

Сөзіміздің түйіні ретінде, алдағы 
жақын кезеңде Темірші өңіріндегі тарихи 
ескерткіштерге нақты көңіл бөліп, оларды 
сақтап, қорғау, қоршау, ғылыми сипатта-
масын жасау, өңірді туристік нысан ретін-
де айналымға енгізуге қатысты кешенді 
іс-шаралар жоспары қолға алынуы керек 
деп білеміз. «Өлі разы болмай, тірі бай-
ымайды» деген халықпыз. Бұл – біздің 
арғы тарихымыз. Сондықтан, тарихи 
мұраларымыздың болашақ ұрпаққа аман 
сақталып жетуін қамтамасыз ету – бүгінгі 
буын, біздің қасиетті парызымыз!

Алтынбек ҚҰМЫРЗАҚҰЛЫ,
Ақпарат саласының үздігі

АстанаҚарқаралыТатан

Суреттер автордан

● ОҚЫДЫҚ, ПІКІР АЙТАМЫЗ

Сарыарқадағы тұңғыш өндіріс бесігі
Мен Сарыарқаның даму, өркендеу тарихына тоқталмас бұрын адамзат-

тың даму жолы, бүгінгі өркендеуімізге талдау, өлшем жасамақпын.  Өзім 
тарихшы ұстазбын, жасым жетпістен асса да, әлі де болса Қарағандының 
кемелденуіне еңбек сіңіріп жүрген қариямын. Сондықтан, Арқа өңірінде өн-
дірістің тұңғыш бесігі болған, өндіріс ошағы, қазыналы өлке тарихынан сыр 
шертетін Жұмағали Мағзидің монографиялық еңбегіне талдау жасай оты-
рып, қолыма қалам алдым.

облысы, Шет ауданы). Арқаның азама-
ты ретінде  Жұмағалидің соңғы жазған,  
Е.Бөкетов атындағы Қарағанды зерттеу 
университетінің Ғылыми Кеңесі бекіткен 
осы еңбегін бірнеше рет оқып шықтым. 
Өткен жылы монография туралы автор-
дан сыр тартқанымда, «Бұл еңбекті келесі 
жылы облысымыздың орталығы Қараған-
ды қаласының 90 жылдығына, Сәкен Сей-
фуллиннің 130 жылдығына, ұлы ғалым 
Қаныш Сәтбаевтың 120 жылдығына ар-
нап жазып жатырмын, аға, биыл бітіруім 
керек» деген еді. Арманы орындалды.

Жұмағали Нілді-Өспен туралы екі 
кітап жазды. Бірінші кітаптың аты «Тарих 
таразы» болатын. Кітаптың тұсаукесері 
2021 жылы Қарағанды қаласындағы «До-
стық» үйінде Гоголь атындағы облыстық 
кітапхананың бастамасымен кітапсүйер 
жұртшылықтың қатысуымен өтті.  Арқа-
да XIX ғасырдың қырық жетінші жылы 
тұңғыш   өндіріс ошағының қазығын 
ең бірінші Нілдіде, кейін  Қарағандыда, 
Спасскіде, Қарсақбайда қаққан Ресейлік 
тау-кен инженері, кәсіпкер Никон Ушаков 
өзінің басқа да серіктерімен мыс өңдіру-
дің көрігін қыздырғандығы, содан олар 
ХХ ғасырдың басында европалық кәсіп-
керлер француз Жан Карно мен ағылшын 
Нельсон Феллге басы бүтін сатқандығын 
автор тартымды түрде жазады.

 Ал, XX ғасырдың басында  жоғары-
дағы кәсіпорындардың иесі болған ағыл-
шын Нельсон Феллдің Нью-Иоркта 1916 
жылы шыққан «Орыстар және көшпен-
ділер», оның қызы Оливьенің және Са-
рысу байыту фабрикасын салған ағыл-
шындық конструктор Джон Уорделдің 

«Қырғыз даласында» атты кітаптарынан 
біздің қауымға мүлде белгісіз терең 
мағлұматтар береді.

 Тұңғыш жұмысшы табы қалыптаса 
бастаған Нілдіде алғашқылардың бірі бо-
лып, бастауыш мектеп ашылғанын, онда 
қазақтың біртуар ұлы, үстіміздегі жылы 
130 жылдығы аталып өтілейін деп жатқан 
Сәкен Сейфуллин оқығанын, Алаш 
көсемдерінің бірі Ахмет Байтұрсынов 
пен Сәкен Сейфуллиннің достық саяси 
қарым-қатынастары туралы бұрын-соң-
ды оқырманға белгісіздеу тың дәлелді 
айғақтар жазылуымен ерекшеленіп отыр.  

 Ұмытпасам өткен жылы маусым ай-
ында болса керек, Қарағанды облыстық 
кәсіподағы орталығының басшысы, өзіміз 
өте құрметпен еске алатын Хамза Жұма-
бековтің баласы Болат Жұмабеков мыр-
заның  орынбасары  Татьяна Шатохина  
ханым бастап ғалымдар, жазушылар, 
журналистер автордың кітабына көз жет-
кізу мақсатымен Нілді ауылында болды, 
автордың түсіндіруінде кітап патшалық 
Ресейдің, батыстық капиталистердің сол 
кезеңде  қалай  жұмыс атқарғандықтары 

туралы көп дүниеден ақпарат бергендігі 
туралы, «Ortalyq Qazaqstan»  газетінде ай-
шықты жазылды...

  Бұл еңбектің енді бір аса маңыз-
дылығы кіріспесінде болып отыр. Онда 
сонау адамзат өркениеті бастау алған үн-
дістік Веда абыздарынан, Ирандық Аве-
стадан басталып, Ботай мәдениеті, Сақ, 
Ғұн, Ұлы Түрік, Араб-ислам, Қазақ хан-
дығы, Алашорда, 1986 жылғы Желтоқсан  
көтерілісі, еліміздің 1991 жылғы тәуел-
сіздік алғанға дейінгі тарихы қысқаша 
баяндалады.

    Әлемдік өркениеттің сатылап дамуы 
басталған өңірлерді, түркілердің өркен-
деп қанат жаюын қазақ жеріндегі тұңғыш 
өндіріс ошағы даму кезеңіменен байланы-
стырғаны ма деген қорытындыға келдім.  

 Бұл монографияның авторына ұсы-
нысым бар. Кітаптың атын «Сарыарқа 
– тұңғыш өндіріс бесігі» деп атаса, оңды 
бола ма деп ойладым... Себебі автор не-
гізінен «Нілді руднигі» деп бастағанымен, 
бұл еңбекте Қарағанды көмір бассейнінің 
маңыздылығына ерекше мән береді, со-
нымен қатар, Спасск мыс қорыту заво-
дының шетелдік кәсіпкерлер үшін сол 
кезеңде басым бағытта болғанын нақты 
деректермен айғақтап жазған екен, ен-
шілес болған  Қарсақбай мыс кенішінің 
даму сатыларының тарихын ғалымдар-
дың тұжырымына  тоқтала отырып дәй-
ектеген. 

 «Спасск мыс кен орындары» АҚ-на 
жататын Өспен мыс руднигінде мемле-
кет қайраткерлері Дінмұхаммед Қона-
ев, Әбілқас Сағынов сынды біртуар ға-
лымдар өндірістік практикалардан өткен, 
ғұлама ғалым Қаныш Сәтбаев зерттеу 
жұмыстарын жүргізгенін нақты дәлелдер-
мен жеткізген. 

Бұл монография жөнінде «STAR-
TKINO» ҚБ-нің басшысы, белгілі қа-
рағандылық кино маманы Арман Әлімжа-
нов шығарған «Ұлы дала өркениет бесігі» 
деп аталатын деректі фильмде, сол Өспен 

руднигінде басшылық қызмет атқарған, 
бүгінде 90  жасты межелеген Тұрсын (Қо-
жақ), Пансет ақсақалдар бірнеше шет ел 
тілдерін меңгерген Малқамбай Әбдікәрі-
мов ақсақал туралы ерекше тоқталған 
екен. Малқаң ақсақал ел мен жер аттарын 
шет елдік кәсіпкерлерге таныстырған, 
бірге жүрген. Айтуларынша, жердегі өсіп 
тұрған шөптер арқылы, тау жыныстары 
арқылы қазба байлықтарды анықтап, жол 
сілтеген мәмлегер ақылды адам болған 
екен. Малқамбай ақсақал белгілі ғалым 
Қаныш Сәтбаевпен Өспен руднигі, Қар-
сақбай өңірі бойынша да көп ақыл қосып 
бірге жүргенін, тіпті, ақсақалдар бертінге 
дейін Малқаңның Алматыға барып, бай-
ланысып тұрғанын да айтып отырғанын 
фильмнен көрдік.

Әрине, ол бүгінгі әлем таныйтын 
еліміздегі қара және түсті металлургия-
ның қайнаған ортасы – Қарағанды, Ұлы-
тау облыстары. 

Бұл еңбектің Сарыарқаның жер қой-
науы қазынасының егемен еліміздің өр-
кендеп дамуы үшін қандай ерекшелігі 
болғандығын елімізге, түркі әлеміне, 
әлемге паш ететін рухани салмағы ерек-
ше. Әсіресе,  жас жеткіншектерге, ғылым-
мен  шұғылданушы  азаматтарға тыңнан 
жол сілтейтін, біздің Сарыарқаның 
еліміздің өркениет бесігі болғандығын 
дәлелдеп отырған, заманауилік қабілетке 
ие, уақыт өте келе келешек ұрпақ ерекше 
бағалайтын ғылыми еңбектердің бірі  бо-
латынына сенім мол! 

Өзібек БИМЕНДИН,  
ардагер ұстаз, Қарағанды қаласы 

Қазыбек би атындағы  қоғамдық арда-
герлер  кеңесінің мүшесі,  

тарихшы, өлкетанушы 

Жуырда Қарағанды қаласындағы 
«Арис та» мейрамханасының «Француз» 
залында дүбірлі қыз ұзату тойы өтті. Мен 
қыз алушы жағынан құда болып бардым. 
Тойға барғаннан кейін, демалып, көнілің 
жадырап қайтқың келеді. Қазіргі той-
ларда керісінше шаршап, жүйкең тозып, 
ішпей-жемей болдырып, қиналып қайта-
сың...

Бұл сөзімді естіген кейбіреулер: «Неге 
шаршайсың, шаршасаң, тойға бармай-ақ 
қой!» деуі мүмкін. Қиюын келтіріп, қиыс-
тыра алмай отырғаным...

Қыз ұзатып, келін түсіру – үлкен той. 
Адамның тағдыры. Екі жас жұптасып, 
көңілдері бір арнаға тоғысып, отбасын 
құрып, отау тігеді. Сондықтан, әрбір ата- 
ана бұл тойға бар жиған-тергенін шаша-
ды. «Балаларыма бақ қонсын, бақытты 
болсын! Халық адал ниетпен тілек айтып, 
батасын берсін!» деп тойға ағайын-туы-
сты, жора-жолдасты жиып, ақ дастарқа-
нын жаяды. 

Кешегі той да сән-салтанатпен бастал-
ды. Құдаларды қазақы ұлттық ұстанымда, 
ақ көңілдерімен, кең кұшақтарын айқара 
жая қарсы алды. Сәнді ғимарат, әсем әуен, 
аста төк мол дастарқан. Қыз ұзатушы 
құдалар «Тойымыз ерекше өтсінші!» деп 
барын салып дайындалғандары көрініп-ақ 
тұрды. 

Әттеген-айы бар. «Бір кем дүние» деп 
Шерағамыз айтқандай, кемшін тұсы той-
ды тізгіндеуші асабаға байланысты бол-
ды.

Менің түсінігім бойынша асабаның 
жұмысы деген үлкен жауапкершілік пен 
аса ұқыптылықты, білімділік пен тапқы-
рлықты, айтқыштықты, белгілі бір дәре-
жеде актерлық пен әншілікті талап етеді. 
Асабаның санасында ұлттық қайнардан 
тамыр тартқан терең ой, бойында талант 
болу керек.

Кешегі тойдағы асаба той иесіне «Өзің 
қыз ұзататын адамға ұқсамайсың, тоқал 
алғалы жүрген адам сияқтысың» деп, бір 
сөзден сүрінді...

Мұнымен тоқтамай, өз босағасынан 
қанаттанып ұшқалы отырған қыз бала-
ны ортаға шығарып, орынсыз, әдепсіз 
сұрақтар койды.

Бір айта кетерлігі, осы бір көріністі 
барлық той жүргізуші асабалар қайта-
лайды. Сауатсыздық. Шынын айтқанда, 
асабалардың басым бөлігі ұлттық ұста-

ным арқылы бойға сіңірілетін мәдениет-
тен жұрдай. Тек тойға жиылған қауымды 
данғырлаған музыкамен, тіл мен жаққа 
сүйеніп, мән-мағынасы жоқ, орынсыз қы-
сыр сөзбен есін шығарып, белгіленген, 
қол алысып, келіскен «гонорарын» алып 
жайына кете барады.

Ал, тойға жиылған тойшыл қауым 
өздеріне асабаның әрекеті ұнамаса да үн-
сіз. Жай ғана «Даңғыр, күңгір музыкамен 
есімізді шығарып, шаршатып жіберді» 
деп іштей күбірлейді де қояды.  

Содан кейін ешкім ештеңе демеген 
соң жүйелі ізденісі жоқ, сауатсыз асабалар 
біреудің қаншама жыл асыға күткен ұлан- 
асыр тойын жынойнақ қылып өткізе бе-
реді. Тойға жиылған қауым көзін жұмып, 
басын шұлғып, бір тойдан, екінші тойға 
қатысып жүре береді...

Қу шөппен ауыз сүртіп, асабалардың 
бәрі бірдей сауатсыз, білімсіз деуден ау-
лақпын. Қарағанды өңірінде өте байсал-
ды, айтқан сөздері көңілге қонымды аса-
балар да баршылық.

Арқаның сері, ақыны Тілеген Әділ ба-
уырымыз және ғылым саласында жүрген 
білікті, білгір маман Жансая Жарылғап 
бауырымыздың асаба болып жүргізген 
тойларына қатысып, нағыз «ҚАЗАҚ» 
екенімізді сезініп қайтқан кездеріміз бол-
ды.

Меніңше, той әр халықтың ұлттық 
ұстанымына қарай бейімділгені дұрыс. 
Білімсіз асабалар «Тойды көңілді өткі-
земін!» деп еуро, орыс, үнді стильдерін 
араластырып, тойды көже қойыртпақ қы-
лады. Осы бір келеңсіздікті болдырмау 
үшін тойдағы бассыз дық пен мәдениет-
сіздікті тыю үшін облыстың мәдениет са-
ласының басшылары бұған баса мән бер-
се екен деген ішкі ниет бар.

Асабаларды оқытатын мектеп ашпа-
са да, білім жетілдіру курстарын ашып, 
оқытып, қолдарына сертификат берсе, 
құба-құп болар еді. Осыдан кейін де бас-
сыздыққа ұрынғандарына айыппұл салса, 
мұндайға бармайды деп ойлаймын.

Әйтпесе, асабаларға «әй» деп айтар 
әже, «қой» деп айтар қожа жоқ, тым асыра 
сілтеп, басымызға шығып, ұлттық имму-
нитетімізді әлсіретіп бітірді.

Бұлай жалғаса берсе, қазақы болмы-
сымызды жарға жығып, орға көмері анық. 
Ойланайық... 

Аспандияр СЕЙСЕНОВ

● АЙТПАСА, СӨЗДІҢ АТАСЫ ӨЛЕДІ

Тағылымсыз 
той көбейіп барады

Осы біз, «біз» деп отырғаным – «өзіміз». «Өзіміз» дегеніміз – көңілі дархан, 
жиғантергенін той тойлауға шашу қылып шашатын «ҚАЗАҚ» деген ұлт. Иә, 
Құдайым той тойлаудан айырмасын! Бірақ, осы сәнсалтанаттың да өзіне 
жараса әдебі, мәнмағынасы болуы тиіс деп ойлаймын. Өйткені, атам қазақ 
«Тойдың тамашасын бақпа, тағылымын бақ» деп бекер айтпаған еді...

● ІШТЕ ПІКІР ӨЛГЕНШЕ...

Аз ғана үйі бар Үлгі ауылында елі-
не сыйлы Жұматайдың отбасында 1944 
жылы ұл бала өмірге келеді. Үлкен аға-
лары баланы «Шайхыслам» деп атайды. 
Жас нәрестенің шешесі Мәриям денсау
лығы нашарлап, қайтыс болады. Төстегі 
Шайхысламды нағашы шешесі Мақыш ба-
уырына салады. Жас Шайхыслам нағашы-
сы Жандай ақсақалдың тәрбие сінде ер 
жетіп, мектепті Үлгі ауылында бітіреді. 
Нағашысы Жандай ата көзі ашық, орыс 
тілінде біршама жақсы білетін, арабша са-
уаты да мол болған. Кейінгі латын, кирил-
лица алфавитін меңгерген адам. Жандай 
атамыз 1916 жылғы патша өкіметінің 19
43 жас аралығындағы қазақтарды соғыс 
майданындағы тыл жұмыстарына алуға 
шығарған жарлығына наразылық жасаған 
«Алабас» көтерілісіне (бұрынғы Қаныш 
Сәтбаев совхозының жері)  белсене қа-
тысқан. 

Шайхан екеуіміздің бір бі рімізге деген 
достық қарымқатынастың жастайымыз-
дан қалыптасуы әдеби кітаптарды оқуға, 
музыка аспаптарына, спортқа деген құ-
марлықтан туындаған болар. Ауыл кітап-
ханасындағы әдеби кітаптарды тегіс оқы-
дық десем, өтірік болмас.

Екеуімізге де аға болып келетін Ал-
пан Итжановтың домбырада Құрманғазы 
күйі «Балбырауынды», Тәттімбет күйі 
«Сарыжайлау ды» орындағанда бір сәт қи-
ялға беріліп, үйренуге талаптандық. 

19591960 жылдары аудандық, облы-
стық көркемөнерпаздар байқауында Ал-
пан аға, Шайхан және мен (үшеуіміз) екі 
домбырамен Тәттімбет күйлерін орындап, 
жүлделі орындарға ие болдық.

Біздің жас кезіміз спорттық құрал-
дардың тапшы уақыты. Шай хан кішірек 
допты көктемге қарай сиырдың түлеген 
жүнінен ширатып, домалақтап жасайтын. 
Қыста қайқы таяқпен «хоккей» ойнаған-
да, шайба добы үшін жылқының құмалақ 
қиын пайдаланушы едік. Шаңғы, коньки-
ді аяғына жіппен, қайыспен байлап бекі-
тетін.

1963 жылдың шілде айының соңғы 
күндері, мен ол кезде Алматыда инсти-
тутта оқимын. Ауылмен хабарласып, 
Шайханның Алматыға Қазақ мемлекет-
тік университетіне оқуға түсуге кеткенін 
естідім. Сол күні ҚазМУ жатақханасына 
Шайханды іздеп барып, кездестім. Көптен 
көрмеген сағынышты басқан ыстық қауы-
шулар. 

Ол уақытта студент жатақханалары 
өте тапшы болатын. Алғашқы курстарда 
бір бөлмеде 1520 баладан жататын, са-
баққа дайындалуға үлкен қиыншылықтар 
туындайтын. Біз Нығ мет Танашев, Қаби 
Кошанов үшеуіміз пәтерде тұратынбыз. 
Жатақханада орны болса да, Шайхан біз-
бен бірге пәтерде тұрды. Пәтер иесі Кәби-
ра апа ақ көңіл, адамгершілігі мол, жаны 
таза адам еді. Ақ көңіл Шайханды Кәби-
ра апай баласындай жақсы көрді. Шәкең 
«Ананың ақ тілегі» деген өлеңін сол кісіге 
арнады.

Алматыда оқып жүрген кезінде 
Шайхан спорттық жарыстарды барып 
көруге уақыт табатын. Әсіресе, «Қайрат» 
футбол командасының ойынын жібермей-
тін жанкүйері болды. 1964 жылы орталық 
стадионда ел командасы мен Бразилия 
елінің командасы жолдастық кездесу өт-
кізді. Дүние жүзіне атағы жайылған Пе-
лені көріп, ойынына, соққан доптарына 
тәнті болдық.

Шайханның әкесі Жұматай аса 
кішіпейіл, адамгершілігі мол, ақылды, 
парасатты адам еді. Көп жыл ауылдық 
кеңесте төрағаның орынбасары болып қы-
змет істеді. Ауылға келгенде алдымен сол 
кісіге сәлем беретінмін. Шайхан туралы 
сұрап, ақылкеңес айтып, тілеуқор болып 
отырушы еді.

Шайхан 1968 жылы Қазақ мемлекеттік 
университетін бітіріп, сол жылы  Қарқа-
ралы тумасы Зағираға үйленді. Зағира 
ақжарқын, кең пейілді, үлкенді сыйлай 
білетін жан екен. Оқуын бітірген Шайхан 
бір айлық әскери біліктілікті үйрену үшін 

● ЖУРНАЛИСТ ШАЙХАН ЖАНДАЕВТЫҢ ТУҒАНЫНА – 80 ЖЫЛ

Үлгі ауылының ұлы

Жобаның ашылуында оқушылар са-
райының «Джеронимо» заманауи би 
ансамблі «Ветер степей» биімен өнер 
көрсетіп, «Art аction» оқу орталығының 
жетекшісі, ақын М.Ергина Ю.Лермонтов
тың «Журналист, читатель и писатель» 
өлеңін оқыды. Кітапхана қызметкері Ер-
кебұлан Ақбергенов «Шексіздік» өлеңін 
оқыды. 

Шара барысында «Бәрін білгім ке-
леді», «Кітап әлемінде», «Кітап патша-
лығы», «Кітапқұмарлар аралы», «Тви-
стер», «Өлкетану алаңы», «Оқи отырып 
дос болайық» атты шығармашылық 
алаңдар арқылы қатысушыларға викто-

риналар, ойындар мен сайыстар ұйым
дас тырылды.

«Жазғы оқу қаласында» арнайы бук-
кроссинг сөресі орналастырылған. Яғни, 
оқырмандар ұнаған кітабын алып, орны-
на басқасын қалдыра алады. Ұсынылған 
кітаптардың ішінен классикалық көркем 
әдебиетті, салалық және шетел әдебиет-
терін табуға болады.

«Жазғы оқу қаласы» 15 тамызға дейін 
аптасына екі рет жұмыс жасайды. Яғни, 
сейсенбі және бейсенбі күндері сағат 
11.00ден 16.00ге дейін келуге болады. 

Өз тілшімізден

● АКЦИЯ

Жазғы оқу қаласы 
Биыл да облыс орталығының тұрғындары мен кітапхана оқырмандары-

на арналған дәстүрлі «Жазғы оқу қаласы» жобасы жұмысын жалғастырды. 
Н.Гоголь атындағы облыстық әмбебап ғылыми кітапхананың  2013 жылы 
басталған жобасы биыл оныншы рет өткізіліп отыр. 

дайындалуға, Отар2 әскери гарнизонына 
келді. Ол кезде мен сол жерде әскери бо-
рышымды өтеуде едім. Екі достың тағы да 
әскерде жүріп кездесуінің өзі бір әңгіме, 
жататын казармаларымыз жақын болған-
дықтан, жиі жолығып, әңгімелесуші едік. 

Шәкең – әр салада қалам тартқан, қа-
рымды журналист. Сон дықтан, көп ізде-
нетін, керек ті кітаптар оқитын, жұмысты 
өндіртіп істейтін, қашан көрсең, қағаз-
дары шашылып жататын. Іссапарға жиі 
шығатын, ауыл еңбеккерлерінің жетістік-
терін шабыттана жазатын. Ел ішінде өнер-
ге бейімі бар адамдарды іздеп тауып алып, 
газетте елге әйгілеп таныстыратын.

Ақжар ауылының тұрғыны Ахмадия 
Бейсенбеков тура лы көлемді мақаласын-
да аң шы лықтың қырсырын әңгіме етеді. 
Ахаңның орындауында облыстық ради-
окомитеттің қорында таспаға жазылған 
«Ардақ» әні бар екенін біреу білсе, біреу 
білмейді. Ақаң қазір 90 жасқа тақалып, 
Ботақара кентінде тұрады. 

19681969 жылдары қатты қуаңшылық 
болып, ауыл шаруашылығы үлкен қиын-
шылықтарды бастан өткерді. Жемшөптің 
жеткілікті мөлшері дайындалмай, басқа 
облыстардан шөпсабан дайындалды. 
Әрине, бұл жұмыстар қыруар шығынды 
қажет ететін. Кеңшарлар үлкен қиындықта 
болып, ауылдың жағдайы күрт төмендеді.

Осы жағдайларды көзімен көріп, рен-
жіңкіреп жүрген Шәкең маған: «Маман 
емессіңдер ме, мына қиындықтан шыға-
тын жағдайды қарайластырмайсыңдар 
ма?», – деп ренішін білдірді. Кейіннен 
«Маман кеңес береді» деген мақаласы 
газет бетінде жарияланды. Кейінгі жыл-
дарда мал азығының берік қоры жасалып, 
шаруа шылық жұмыстары қарқынды дами 
бастағанын көргенімде, осы істе Шә-
кеңнің тигізген аз да болса еңбегі барау 
деген ой санамда тұрды.       

Биыл Үлгі ауылындағы Қаныш Сәт-
баев бағында ғалым, академик ағаның 
туғанына 125 жыл толуына арналған үл-
кен шара өткізілді. Қаныш Сәтбаевтың 
бақтағы ескерткіші жаңартылып, 125 жас 
көшет отырғызылды. Сахнада аудандық 
мәдениет үйінің әншілері үлгілік ақын, 
журналист Шайхан Жандаевтың «Үлгім 
менің» әнін шырқап, жиналған көпшілікті 
қуанышқа бөледі.

Қазір Шайханның жанжары Зағира 
Астана қаласында ұлы Арманмен бірге 
тұрады. Үлкен қызы Баян медицина ин-
ститутын бітірген білікті дәрігер, қызы 
Дана шет тілінің маманы, қызы Сана көп 
жылдан бері «Жазушы» баспасында қыз-
мет атқарады және «АДАНАЗ» компани-
ясының директоры. Өте қуанышты хабар, 
Болат пен Сананың отбасы 2 миллион-
нан астам халқы бар Алматы қаласының 
биылғы жылғы «Мерейлі отбасы» байқа-
уының жеңімпазы болды. Астана қала-
сында Болат пен Сананың отбасына үлкен 
сыйсияпат көрсетілді. 

Зағира – бақытты ана, саялы бұтағы-
ның астында немерелеріне тәрбие беріп, 
балаларының қызығын көруде. Жаның 
жәннатта болсын, қайран досым Шайхан!

Жеңіс ШӘДЕТОВ, 
Бұқар жырау ауданының

Құрметті азаматы

Қазақтың ұлы ғалымы Қаныш Иман-
тайұлы Сәтбаевтың өмірі мен қызметі 
туралы әр кезеңдерде жазылған мақала, 
естелік, деректі хикая әңгімелер бар-
шылық. Кезінде «жалғыз өзі бір Акаде-
мия» деп замандастары әділ бағалаған 
Қаныш Сәтбаев есіміне байланысты із-
деністерден туған шығармалардың aз 
болмауы заңды. ХХ ғасырда Евразия 
құрлығының кіндігінде туып, әлемдік 
ғылымға айта қалғандай із қалдырған әр 
елдің ғажайып перзенттерінің арасында 
Қаныш есімді қазақтың жұлдызы жарқы-
рағаны өз кезінде де, бүгін де, ертең де 
ақиқат. Заңғар таудың бүтін тұлғасы алы-
стан көрінетінін білеміз. Демек, уақыт 
өткен сайын зорайып, бүкіл қадірқасиеті 
ашыла түспек данышпан ағамыздың асыл 
бейнесін ақ қағазға кестелеген қалам қай-
раткерлерінің қайсысы да ұрпақтар алғы-
сына бөленбек. Солардың ішінде, әділін 
айту керек, жазушы Медеу Сәрсекенің 
еңбегі ерекше. Зердесі жетпейтін, немесе, 
қарымы қысқа біреулер болмаса, көргісі 
келмей көлеңкелей беретіндер болмаса, 
бұл шындықты мойындарау!  

Медеу Сәрсекенің қаныштану шы   лар 
арасынан мойыны озық тұрғанын басқа 
емес, ұлы бейнеге әлденеше мәрте қайта 
айналып соғып отырған шығармалары 
дәлел. Автордың өзі айтпақшы «Қазақтың 
Қанышы» аталған романэссеге бұдан 
отыз бес жыл бұрын 1963 жылдың жа-
зында ұлтымыздың біртуар ғалымы Әл-
кей Марғұланмен оңаша сұхбат үстінде 
алғашқы сүрлеу салынған. Теңеудің бәрі 
сәтті бола бермейді, бірақ М.Сарсекенің 
Қаныш Сәтбаев тақырыбына терең бойла-
уы Мұхтар Әуезовтің бүкіл өмірін Абайға 
арнағанымен шендестіргім келеді. Қазақ 
әдебиетінде салыстыра қарарлық мұндай 
мысал аз екеніне көзіміз жетеді.

Қаныш Сәтбаев туралы ұланғайыр 
еңбегінің елеулі торабы ретінде халқына 
ұсынған жаңа кітабымен Медеу Сәрсе-
ке қазақ әдебиеті мен ғылым тарихы-
ның төріне тағы бір тумысы толымды 
ескерткіш әкелді. Табан тасы берік, 
іші мазмұндерекке бай, сырты көркем 
ескерткіш. Әр қазақтың қолынан табыла-
тын, табына, тамсана оқитын іргелі еңбек-
тің құнын лайықты бағаламасақ, тарихқа 
қиянат. 

Біріншіден, Қаныш Сәтбаев туралы 
ғалым әрі ғылымды ұйымдастырушы ту-
ралы жазбақ болғанда, автор өзінің зор 
жауапкершілігін түсініп, болашақ кітап-
тың бағытбағдарын дұрыс анықтап алға-
нын айту керек. Роман кейіпкері – біздің 
замандасымыз. Қаныш ағаның көзін көр-
ген, сөзін естіген елдестеріміз, шүкір әлі 
тірі. Көркемдік қуып, көсіле шауып, ой-
дан шығарылған қисынсыз (мейлі қисын-
дыақ бола қойсын) әңгімелермен оларды 
алдау обал. Ғабит Мүсірепов айтқандай, 
Қаныш та Мұхтардай қасиетті, Қаныш 
мақтау тілемейді. Жазушы Алексей Бра-
гиннің жазғаны бар. Бірде Қанекең оған 
қатқыл үнмен: «Мен туралы жазбаңыз. 
Тірі кезінде некролог (азанама) сияқты сөз-
дерді оқу кімге жақсы», депті. Кызыл сөз-
бен жебеп, әсірелеуді кейіпкердің аруағы 
кешірмес еді. Оның үстіне, бәлкім, ең ба-
стысы, роман кейіпкері ғылым қайраткері, 
демек, нақты, дәйекті, дәлелді болмаса, ол 
жазушы қиялынан туған жансыз, жасанды 
қуыршақ бейне болып шығар еді. 

Міне, романның тініне шебер тоқылып, 
бірінбірі толықтырып, үстемелеп тұрған 
деректерді сұрыптап ала, орнымен пай-
далана білген жазушының ұтқан жері 
де осы. Ресми құжаттарда, естеліктерде, 
тіпті, жерсу аттары да шебер жазушының 
қолында әр қырынан жайнап, бас кейіп-
кердің жан дүниесін ашуға қызмет етеді. 
Осылайша, Қаныштың Қаныштығын 
ақиқаттан аттамай, тарихи шындықты 
көркем шындық қалыбымен суреттей-
ді.  (Осы бір суреттеу, суреттейді деген 
сөздер де қазақ әдебиеттану ғылымын-
да орнымен қолданылып жүрген жоқау. 
Кейіпкердің бет келбетін, сырт тұлғасын 
суреттеуге болар, бірақ, оның жан дүние
сі, ой әлемі суретке көнер ме?!). 

Академик Қаныш Сәтбаевты бәріміз 
де білеміз деп жүрміз. Бірақ қазақтың Қа-
нышын бізге білдірген – Медеу Сәрсеке! 
Дәлел қайсы? Сәтбаев бейнесі романда 
қалай ашылған? Әлде ұлы адам өмірінің 
белгілі бедерлі кезеңдерінің жылнама-

Ғұламаның көркем  
ғұмырнамасы

сы ғана болып қалған ба? Мына кітапты 
қолға алғаш алғандар да, көз жүгіртіп 
оқып шыққандар да, осы сұрақтарға жау-
ап іздеуі заңды.

Әрбір ірі шығармада, әлбетте, орта-
лық діңгек кейіпкер, оның заманы, сол 
тұстағы тарихи оқиғалар, кейіпкердің 
төрт құбыласын түгендейтін келеңдіке-
леңсіз жағдайлар болуы шарт. «Қазақтың 
Қанышында» мұның бәрі бар. Ал6 енді, 
оқырман деген ұлы сыншы ше? Оның 
талабы қандай? Қай түрлі шығарманы 
қабылдайды? Оқырман да өз заманының 
перзенті гой. Міне, Медеу Сәрсеке ро-
манға кіріспес бұрын осы жағын, әсіре-
се көп ойлағанау. Онысы дұрыс болған. 
Қоғамдық құрылыс сипаты өзгеріп, сана-
сынан жаңа уақыт табы танылып тұрған, 
талғамы бөлек, тамсанудан гөрі тануға, 
білуге құштар оқырман жазушының көз 
алдында. Ұзынсүре баяндау, тоқсан тарау 
толғаныс бұл күнде ешкімді де тартпай-
ды. Өзінөзі қызықтап, қызыл сөзді қыз-
дырмалай қуып кететін, кейіпкерін себеп 
ретінде ғана көрсетіп, бәйге алдынан өзін 
тапқысы келетін қаламгерлік дәуірі өт-
кен. Бұл күнде оқырманына нәр беретін, 
білмегенді білдіретін, керек кезінде тіз-
гінін тарта ұстайтын сыпайы да сырбаз, 
татымды шығарма керек. «Қазақтың Қа-
нышынан» тапқан олжамыз осы болды. 

Қазақ даласының Ломоносовы атан
ған Қаныш Сәтбаев бейнесін әр қырынан 
барлап, оны кемел Адам ретінде көрсе-
туде Медеу Сәрсеке үлкен табысқа жет-
кен. Ұлы тұлғаның тарихқа белгілі шыңы 
қандай болса, тынышсыз өмірінің соңына 
дейін бойына сақтаған сыры да мол екен. 
Жазушы сол шындықты қолға ұстатқан-
дай, әйгілей отырып, оқырманды кейіп-
керінің сыр тұңғиығына жетелейді. Бірақ, 
алақанға салып ашып тастамайды, ой 
ұшығын ұстатады. Әр жағын өзіңіз біле 
беріңіз. 

Автор өз кейіпкерін жақсы біледі. 
Ал өзің жақсы білген шаруаны көркем 
шығарма етіп, қалыптасудың қиындығы 
әр жазушыға мәлім. Автор кейіпкерінің 
өмір салтын, мінезқарекетін, тіпті, ма-
мандығын жақсы біледі. Сол заман, әлеу
меттік, ғылыми орта, қоғамдықсаяси 
жағдай, ойлау, тіршілік машығы, бәрібәрі 
Медеу Сәрсекеге таныс. Жалғыз оған ғана 
емес, мына бізге де таныс. Ендеше, сол 
«таныстарды» өзімізге қайта таныстыру-
ды тәуекел еткен автордың  ерлігі өз ал-
дына бір құрметке лайық. 

Қазақтың Қанышы – өзі қазақ, өзі 
көсем, өзі шешен, үлкен ғалым. Оның 
айналасы хат білмейтін қара жұмысшы-
дан бастап, жеті хат жер астының сы-
рын ашқан өңшең аймаңдай ғалымдар, 
демі диірмен тартқызатын ел билігіндегі 
ұлықтар. Әр түрлі мінез, тәлімі бөлек, тәр-
биесі басқа, парасаты мен пиғылы басқа 
жандар. Міне, осылардың әр қайсысының 
академик Қаныш Сәтбаевқа, азамат Сәт-
баевтың солардың әрқайсысына тигізген 
әсері, екі жақты қарымқатынастар бірде 
тікелей, бірде жанама түрде қосыла оты-
рып, кейіпкер бейнесін жарқырата ашуға 
себепкер болған. Автор қосалқы кейіпкер-
лерін жетелемейді, олардың аузына сөз 
салмайды, миына өз ойын тықпаламайды. 
Керек уақытында қайырып алып отырға-
ны болмаса, барлық жағдайда оларды 
еркіне жібереді. Сөйлетеді. Сол арқылы 
өзі діттеген алтын діңгек бас кейіпкер Қа-
ныш бейнесін ашқызады. Жанынан бояу 
қоспайды. Бірақ, автор болмысты сырттан 
бағушы, болған жағдайларды тіркеп қана 
отырған бейжай куәгер де емес. Өмірде 
ашық та ақ жарқын, кішіпейіл мінезімен 
жұртқа жаққан Сәтбаев, маман ретінде 
кесімді де шешімді, өзі көзі жетіп, көңілі 
ауған ғылыми идеяны іске асыруда алып 
түсер алмастай өткір, көздеген мақсатына 
жетпей қоймайды. Табанды. Екінің бірінің 
бойынан табыла бермейтін щешендігі, 
мол білімді ақтарып беруге жететін тіл 
байлығы пікір таластарда жеңдіріп оты-
рады. Авторлық көрсетуінше Қаныш бой-
ында кеудемсоқ ерлік емес, ақылой қуа-
тымен суарылған серпінді жігер бар. 

Қазақтың Қанышы көркейткен, 
қадірін асырған енді бір қасиеті қарапай-
ымдылығы десе, автор соны елеусіз ғана 
мысалдармен байқатып өтеді. Өз бетімен 
кен іздеуші ауыл қарты Сұлтанғазының 
Бекмағанбетіне қыстың көзі қырауда 

үстіндегі қара тонын шешіп берген Қа-
нышты аңғал ма деп қаласың. 

– Қайтейін, үстібасы жүдеу екен, 
есіктен кіргеннен менің тонымнан көз ал-
мады, қызыққанын біліп отырдым, – депті 
қайран Қанекем. Өзінен пәстерге төбеден 
қарамайтын, тәкаппарлықтан ада азамат 
жастарға қалтқысыз қамқорлық көрсет-
кенінің қанша үлгісі бар. Біреуі ғана, айта-
лық, кейін Василий Иванович Штифанов 
аталып, даңқы жер жарған Еңбек Ері, бір 
кездегі Вася Сәтбаевты әкесіндей сыйлап 
өткен. Қанекем оған қанша үміт артса, та-
лантты жігіт аға аманатын ақтай білді. 

М.Сәрсеке кейіпкерінің өз жеріне, 
еліңе деген сүйіспеншілігін алаулат-
пайжалаулатпай, іс үстінде, кен іздеп 
табу үстінде дәлелдейді.   Қ.Сәтбаевтың  
туған жерін  жақсы білуін  тек маманге-
олог ретінде ғана емес, перзенттік бо-
рышты  адал атқарғандығы екенін көрсе-
теді. Басына күн туып, ел іргесінен жырақ 
жүргенде де, Мәскеуде салмақты қызмет, 
саялы бақ, салулы төсек ұсынса да, Арқа-
ны аңсаған сәттерде автор кейіпкерімен 
бірге толқиды. Жан тебірентерлік жағдай. 
«Атаның ұлы болма, адамның баласы 
бол! Қаныш Сәтбаев сөйткен, сен де сон-
дай бол» деп бүгінгі ініқарындастарына 
автор осындай өсиет тастайды. 

Әрі сенімді, әрі өнімді қайнарлардан 
алынған деректер романда Қаныш Сәтба-
ев және Қазақстан ғылымы деген арнаны 
нәрлендірген. Ғылым Академиясын ұй-
ымдастыру, ғылым мамандарын ұйысты-
ру ісіндегі Қанекем еңбегі кімге болса 
да үлгі. Жезқазған топырағына алғашқы 
қазықтарды қолымен қағып, игі жоралғы 
жасаған ғұлама өзінеөзі тірі кезінде қой-
ған ескерткіші сансалалы ғылым орда-
сы Академияның ғимаратын тұрғызуға 
жүрек  жылуымен  қуат бергені қандай 
шынайы кестеленген. 

Ұлы адам өмірінің соқтықпалы соқ
пақты жолдары, ердің ері ғана мойымай 
көтерге алатын ауыртпалық, дос жы-
лап, дұшпан күлген қиянат жағдайлары-
ның бәрінде де Сәтбаев адамгершіліктің 
ақ туын асқақ ұстағанын келер ұрпақ 
мақтан тұтады. Оны осы романнан біледі. 
«Қуғындалған Сәтбаев» кітабын шын 
көңілімен жазған М.Сәрсекенің мерейі 
осы жолы тағы да үстем. 

М.Сәрсеке өзі «романэссе» деп сы-
пайы атағанымен, жаңа тұрпатты тарихи 
роман дегеніміз осындайақ болсын. Қа-
зақ әдебиетіндегі ерекше құбылыс ретінде 
тарихи роман теориясына осы шығарма 
арқылы бірқатар жаңалық енетін шығар. 
Дәл осы тұста романның тілі туралы да 
пікір білдірмекпіз. Әдетте, көптеген көр-
кем шығармаларда арнайы ғылыми, айта-
лық, техникалық лексикадан авторлардың 
қашқақтайтынын білеміз. Оның мәнісі 
– терминдер мен атаулар, қалыптасқан 
сөз тіркестері мен орамдар шығарма тілін 
ауырлатады, немесе, көркемдік кестесі-
не селкем тиеді дегеннен туса керек. Ал, 
М.Сәрсекенің кітабы ондай үстірт пікірді 
жоққа шығарады. Автор өзі жетік біліп 
отырған жағдайда сол «қасаң» орамдар 
көркемдік шығарманың қуатын әлсірет-
пейді, қайта нақты ұғым түсініктерді ти-
янақтап, шындыққа шырай береді екен. 
Шығарманың негізгі қазығы ғылым ада-
мы, сюжеттер техникаға, технология
ға байланысты өрбіген кезде арнайы 
лексикадан тізгін тартудың қажеті жоқ. 
Қайта «ғылым тілін»  (М.Әуезовтің сөзі) 
ұқсата қолдана отырып, көркем шығар-
маның танымдық құнын үстеуге болар. 
Әрі кейіпкерлер бейнесін шынайы беру-
ге бастайтын жол да осы. Әрине. Бұл әр-
кімніңақ қолынан келе бермейтіні де рас. 
Осы орайда қазақ әдебиетінде аз да болса 
өнегенің бар екендігін айта кетеміз. Мы-
салға З.Шашкиннің «Доктор Дарханов», І 
Есенберлиннің «Алтын құс» романдарын, 
Қалмұқан Исабайдың кейбір шығармала-
рын келтіруге болады. Тақырыбы және 
кейпі жағынан өз әдебиетімізде сирек 
кездесетін, өзіндік ерекшеліктері көп, 
жаңа сипатты роман туралы аз пікірімізді 
кітаптан алынған мына үзіндімен аяқтау
ды жөн көрдік. «Қаныш Имантайұлы бір 
хатында былай деп жазыпты: мен қа-
зақпын. Жаратылысым да, жаным да қа-
зақы. Ойтүсінігім бойынша да қазақпын. 
Алдағы өмірімді тек қана туып, өскен Қа-
зақстанда өткізбекпін. Бұл жолда өзіме ай 
сәулесіндей көмескі де бұлдыр армандар 
қойып отырған жоқпын. Қазақстан қиы-
рын армансыз кезіп, өмір бақи кен іздеуге 
әзірмін» (168 бет). 

Міне, жиырма жеті жасындаақ алды-
на осындай мақсат қойып, мұратына жет-
кен қазақ баласының асыл бейнесін толық 
тануға асыққан қазақ оқырманы  «Қа-
зақтың Қанышын» іздеп тауып оқысын. 

Зарқын ТАЙШЫБАЙ, 
филология ғылымдарының 

кандидаты, Қазақстанның еңбек 
сіңірген қайраткері

Шағын бекеттің ашылуы-
на Қарқаралы ауданы төтен-
ше жағдайлар бөлімінің бас-
шысы Руслан Ешмағанбетов, 
аудан əкімдігіне қарасты АҚжТЖ 
бөлімінің басшысы Еркін Қапбас, 

● ӨҢІРЛЕРДІ ДАМЫТУ

Шалғайда шағын 
бекет ашылды

Өрттен сабақ алатын уақыттың жеткені қашан. Əсіресе, жаз 
айларында орман мен дала өртінің зардаптарын сан көрдік. Қа-
рағанды облысының биылға жоспарланған шалғайдағы алты 
ауылда өрт сөндіру бекетін ашу жоспары да тілсіз жаудың ал-
дын алу мен күресу мақсатына арналған. Осы жоспарға сəйкес, 
жақында Қарқаралы ауданына қарасты Мəди ауылдық окру-
гінің орталығы Айрық ауылында өрт сөндіру бекеті ашылды.

Мəди ауылдық округі əкімдігінің 
өкілдері мен ауыл тұрғындары қа-
тысты. 

Өрт сөндіру бекетінің ашылуы 
осы ауылдық бекеттің халқы үшін 
ғана емес, тұтас ауданның шару-
ашылығы үшін маңызды дүние 
болып отыр. Өйткені, «жаман 
айт пай, жақсы жоқ», егер округ 

Болатбек ƏШІМҰЛЫ,
«Ortalyq Qazaqstan»

Онда отандық тауарлардың 
алуан түрлілігін айғақтайтын 30 
жергілікті өнім өндіруші бағын 
сынады. Басты мақсат – ауыл 
тұрғындарына төлтума өнімін 
жұрт кəдесіне жаратуға жан-
жақты  жəрдемдесу, олардың 
бизнес бастауын əртараптандыру, 
отандық брендтер легін құра оты-
рып, жалпы қазақстандық өнім 
сапасын арттыру. «Атамекен» 
ҰКП іске асыратын атаулы жоба 
жергілікті өндірушілер арасында 
танымал бола түсуде. Мұндағы 
қатысушылардың көпшілігі зер-
герлік бұйымдар, ыдыс-аяқ, кесте 
бұйымдарын қос қолынан жасап 
шығарып көпшіліктің көзіне көл-
денең тартты. Ал, кəсіпкерлер 
палатасының жергілікті филиалы 
ұйытқы болған мəні бөлек іс шара 
дəстүрлі негізде эксклюзив өнімді 
жұртшылық назарына ұсынып 

● «БІР АУЫЛ – БІР ӨНІМ»

«Қанатыңмен самғатшы, өнер, мені!»
Облыс орталығында «Бір ауыл – бір өнім» жобасына қаты-

сушылардың көрмесі өтті. Қатысушылардың өнімдерімен об-
лыс əкімінің орынбасары Ермек Алпысов танысып, оң бағасын 
берді. 

Ерқанат КЕҢЕСБЕКҰЛЫ,
«Ortalyq Qazaqstan»

қана қоймай, сатуды да көздеген. 
Ақтоғай ауданынан келген 

«Жасұлан» шаруа қожалығы-
ның жетекшісі   Самат Қожа-
баев  ісінің қазығы 2011 жылы 
қағылғандығын  айтты. Қой мен 
ешкі өсірумен айналысады.  Са-
мат Сағындықұлының тобы ағаш 
бұйымдарынан ертоқым, қасық, 
шөміш, үзеңгі жасап, шəкірт тəр-
биелеуде көрінеді. 

– Қолөнермен он жылдай айна-
лыстым. «Ақтоғай» деп аты айтып 
тұрғандай, ол ара ақ қайыңға бай 
маң. Ер шабу – хоббиім. Соның 40 
данасын шауыппын. Өзім көрмеге 
жиі қатысамын.  Бірқатар бұйымым 
Оксфорд князі мен араб ақсүйек-
теріне сыйға да тартылды. Ер шабу 
өнері өз алдына тұнып тұрған есеп 
пе дерсіз. Өйткені, оған аса бір 
ыждаһат қажет. Жалпы, баба мұра-
сы зор қызығушылық тудырады. 
5-ші Дүниежүзілік көшпенділер 
ойындарына да шақырту алдым, – 
дейді Самат.  

Көрме қорытындысы бой-
ынша арнаулы жұмыс тобы 
жобаның барлық талаптарына 
сəйкес келетін 10  өндіруші бұй-
ымы бренд-комитеттің қарауына 
жолданатын болады. Əрі қарай  
бренд-комитет үздік деп таныған 
қатысушылар легі өндірістік тех-
нологиялар бойынша атаулы оқу-
дан өте жүріп, өнімді ілгерілету 

мен табысты сатылым жолында 
қолдауға ие болады. Сауда бел-
гілері мен сапа стандартын  əзір-
лейді. Мұнымен қатар, оларға 
жергілікті өнімді сертификаттауға 
көмек көрсетіледі.

Қарағандыдағы «Soup Karaganda» 
атты органикалық өндіріс ошағы-
ның жетекшісі Жанара Батырха-
нова сүйек сорпасы, кето пастасы, 

гай майы жəне желе əзірлеумен 
айналысады. Ауқымды цех ашып, 
Қазақстан аумағында өнімін 
оңтайлы сатуды жоспарлануда. 
Өнімдері гипотиреоз жəне анемия 
сынды сырқат түрлерінен айығуға 
септігін тигізеді. 

– Бүгінде піскен еттен арылған 
сүйектің пайдасын былайғы жұрт 
біле бермейді. Сүйекті қайнатпай-

мыз. Ал, сүйек сорпасы коллаген-
ге бай. Оны біз шет елден тапсы-
рыс беріп алдырып жатамыз. 
Түптеп келгенде, өз өнімімізге 
ештеңе жетпейді-ау! – деп ой түй-
ді спикер. 

Облыстық іскер əйелдер 
кеңесінің төрағасы Гүлия Жəң-
гірованың айтуынша, жоба – 
ауылдағы бизнесті дамытуға тап-
тырмас мүмкіндік. 

– Адам ауылынан ұзамай-ақ  өз 
бизнесін дамытып, болашақта экс-
портқа бағдарлануы мүмкін сапа-
лы өнім шығару арқылы ақша табу 
əрдайым өзекті. Ол үш қағидатқа 
негізделеді – бұл таусылмайтын 
шикізат, қосымша құн жəне жер-
гілікті халықтың қатысуы, – деп 
атап өтті Гүлия Алшынқызы.

Қарағанды облысының кəсіп-
керлер палатасының директоры 
Ернар Күлпейісов жəрмеңке-көр-
менің барлық қатысушыларына 
алғысын білдіріп, Алғыс хаттар 
табыс етті. Өз кезегінде кəсіпкер-
лер қауымы қызмет көрсету орта-
лығының қызметкерлеріне мем-
лекеттік қолдау шаралары жайлы 
толғандырған сауалын жолдауға 
мұрсат алды. 

Аудан бойынша негізінен орта-
лықтандырылған жылу жүйесімен 
қаланың өз басы, Топар, Южный 
кенттері мен Жартас, Көксу ауыл-
дары қамтамасыз етілген. Оларға 
жылуды  Топар ГРЭС-і мен «Жартас»  
шипажайы жəне Южный кентіндегі  
екі қазандық береді. Міне, бірнеше 
жылдан бері жұртшылық тарапынан 
бұлардың қызметіне ешқандай арыз-
шағым айтылмай, жылыту мау-

● ЭНЕРГЕТИКА

Қысқа қапысыз қамданыс

аумағында қандай да бір өрт бола 
қалса, алыстағы орталықтардан 
негізгі көмек келіп жеткенше жал-
мауыз жалынды шағын бекеттің 
күшімен тежеуге, сөйтіп уақыт 
жағынан да ұтуға болады. Жаңа 
бекет өртпен күреске қажетті бір-
талай құрал-жабдықтармен қамта-
масыз етілді. Оның ішінде су сора-
тын кешенді аппарат, 500 литрлік 
су тасығыш, жеңіл автокөлікке 
арналған тіркеме, 15 дана өрт сөн-
діргіш, «Ермак-РП-18» типіндегі 
10 дана арқақап, ОП-10 АВСЕ 
типіндегі екі өрт сөндіргіш, ар-
найы киімдер мен басқа да құрал-
дар бар. Ауыл еріктілері оларды 
қолдану нұсқаулықтарымен таны-
стырылып, арнайы курстан өтті. 

– Өрт қаупі туындайтын кез 
тура қазіргі уақыт, – дейді ауыл 
тұрғыны Төлеген Əубəкіров. 
– Биыл далада өткен жылдар-
дағыдай емес, шөп қалың. Күн-
нің ыстығы да ерекше. Қайсыбір 
жылдары дала өртінің салдарынан 
жайылым өз алдына, өрістегі мен-
шіктің бірталай ұсақ малы тірідей 
жанып кеткен. Сондықтан, осын-
дай арнайы бір өрт сөндіру бекеті 
баяғыдан қажет еді.

Қазір ауылдық округтегі ша-
руа адамдары шөп шабу науқа-
нына қызу кірісіп кеткен. Мал 
азығын даярлау осыдан қара күзге 
дейін жалғасады. Ауыл тұрғын-
дарына, əсіресе, шөпшілер мен 
мал бағушыларға далада ұшқын 
ататын техника ақауы, темекі тар-
ту сияқты нəрселерге абай болу 
үнемі ескертіледі. 

Бүгінде Қарқаралы ауданы 
бойынша жеті ауылдық округте 
осындай өрт сөндіру бекеттері 
бар. Олардың əрқайсысы өзі-
не жақын аумақтардағы өртпен 
 күреске əзір. 

Қарқаралы ауданы
Сурет автордан

 Əне-міне дегенше Арқа жеріне қылышын сүйреткен қыс та 
жетіп келеді. Бұл жылыту маусымына дайындық Абай ауданын-
да ерте көктемнен басталып, қызу жүргізілуде.

Ержан ИМАШ,
«Ortalyq Qazaqstan»

сымдары жайлы өтіп келеді.
Жалпы Абай ауданындағы 

жылу желілерінің ұзындығы 204 
шақырым болса, соның 139 шақы-
рымы Абай қаласында орналасқан. 
Биыл содан 5,8 шақырым желінің 9 
бөлігінде жөндеу жұмыстары жа-
салып жатыр. Атап айтқанда, Абай 
қаласындағы Жеңіс даңғылының 
2,2 а,2 б желілерін ауыстыру аяқта-
лып, енді ол 13-орам мен 4-шағын 
ауданда жалғасуда.

   Өткен жылы Абайдан Топар 
ГРЭС-іне дейінгі магистральдық 

желілердің жылуын оқшаулау 
бойынша жүргізілген жұмыстың 
нəтижесінде жылу шығыны да 
азайып, қала тұрғындарына қы-
змет көрсету сапасын арттыруға 
мүмкіндік туған.

Осы жылы «Абай» жəне «Қара-
бас» сорғы станцияларында сорғы 
агрегаттары ауыстырылып, ол да 
тұрғын үйлерге жылу берілуінің 
жақсаруына жол ашпақ.

Сондай-ақ, «Абайлық жылу 
жүйелері»  кəсіпорны да өз қа-
ражаты есебінен 999 текше метр 
желіні жөндеуді жоспарлап, 
қазірде сол шаруаның 90 пайызы 
орындалыпты. Енді бүгінде қа-
ланың С.Сейфуллин көшесіндегі 

жылу желісіне диаметрі 219 мм 
компенсатор ауыстырылып, орна-
тылуда. Аталған кəсіпорын 2423 
текше метр жылу желісін жөндеу 
бойынша 5 жылға арналған инве-
стициялық жоспар əзірлеп, бекіт-
кен. Мұның өзі жылу энергиясын 
тұтынушыларға неғұрлым сапалы 
əрі үзіліссіз жеткізуге ықпал етеді.

– Сондықтан да Абай ауданы 
халқының алдағы қыстың қаһа-
рынан қорқып, алаңдауына еш негіз 
жоқ, – дейді Абай ауданының əкімі 
Сəбит Оспанов. – Сол үшін де қол-
дан келгеннің бəрін жасап, жылыту 
маусымына қапысыз қамданудамыз.

Абай ауданы 

● ӘЛЕУМЕТТІК ҚОЛДАУ

Мүмкіндікті жіберіп алма!

«Оқыту Қарағанды жəне Теміртау қалаларын-
дағы жеті колледжде 48 мамандық бойынша жүр-
гізіледі, Атап айтқанда,  тігінші, аспаз, кондитер, 
шаштараз, жартылай автоматты дəнекерлеуші, 
фрезерлеуші, токарь, сайт жасаушы, бейнемон-
таж, графикалық дизайн, мобилография жəне тағы 
басқалар», – деп хабарлады Қарағанды облыстық 
еңбек ұтқырлығы орталығы.

Барлық қажетті ақпаратты консультациялық 
пункттерден алуға болады. Қарағандыда олар 
«Таир», «Ұмай» сауда үйлерінде, «Ёжик» супер-
маркетінде (бұрынғы «Кировец»), Теміртауда  ор-
талық базарда орналасқан.

Консультациялық пункттердің жұмыс кестесі – 
сейсенбіден сенбіге дейін əрі  түскі үзіліссіз. Сағат 
10:00-ден 19:00-ге дейін жалғасады. Сондай-ақ, 
байланыс орталығына хабарласуға да мүмкіндік 
бар. Оның телефоны: 60-50-50, Whats App əлеумет-
тік желісіндегі байналыс номері –  8-775-644-35-80. 

Ал, Call center-дің жұмыс кестесі дүйсенбі–жұма 
аралығы  09:00-ден 18:30-ға дейін.

Қарағанды облысында жоба 25 маусымнан бері 
жүзеге асырылып жатыр. Жоба аясында  комью-
нити-орталық ашылды. Мұнда жастар үшін ды-
быс жəне подакст жазу студиялары жұмыс істейді. 
Яғни, оларға креативті өнім шығаруға қатысты 
тренингтер ұйымдастырылып, дағдыларды игеруге 
мүмкіндік беріледі.  

Сондай-ақ, көмекке жүгінген азаматтарға 5 кол-
ледж базасында қысқамерзімді оқу курстарын да 
ұсынады. 

 1 тамыздан бастап, меңгеретін мамандықтар-
дың күрделілігіне қарай курстардың ұзақтығы 5-30 
күн аралығында. Курсты тəмамдаған соң сертифи-
кат табысталып, жұмысқа орналастырылады.

Өз тілшімізден

Қарағанды мен Теміртауда 1 тамызда Jumys tap жобасы аясында тегін қысқа мерзімді кур-
стар басталады. Кез келген тұрғынның осы оқыту барысында  жаңа мамандықты игеруге мүм-
кіндігі бар. 

№2 Қарағанды арнаулы әлеу-
меттік қызмет көрсету орталығы-

Облыстың дене шынықтыру 
және спорт басқармасының бас-
пасөз қызметінің хабарлауынша, 
біріншілік Арменияда, Гюмри қа-
ласының тарихи орны – XIX ға-
сырдың ортасында салынған қара 
бекіністе өтті. Оған әртүрлі елдер-
ден, 13 шахмат федерациясының 
атынан 52 спортшы қатысты.

Қазақстан құрамасы атынан 
спорт шебері Әлімжан Аяпов өнер 
көрсетті. Ол тоғыз ұпайдан жеті 
ұпай жинады.

– Әлімжан екі алтын медаль-
мен марапатталды. Бұл – Қазақс
танның шахмат тарихындағы 
па ра спортшылар арасындағы ал
ғашқы жетістік, – деп атап өтті 
чем пионның жаттықтырушысы 
Вик тор Максименко.

● БӘРЕКЕЛДІ! 

Байқаудан – бас жүлде
Қарағанды облысының арнаулы әлеуметтік қызмет көрсету орталықтарының тәрбиеленушілері 

Қырғызстандағы «ТАЛАНТЫ– SUMMER FEST KYRGYZSTAN» халықаралық байқауында «Хоре-
ография» және «Вокал» номинациялары бойынша Гран-при жеңіп алды. Оған Орта Азияның Біш-
кек, Орал, Қарағанды, Ташкент, Алматы, Ақтөбе, Астана, Семей және басқа да шаһарларынан 200-
ге жуық үміткер қатысты.

Ерік НАРЫН,
«Ortalyq Qazaqstan»

ның және психоневрологиялық 
аурулары бар балаларға арнаулы 
әлеуметтік қызмет көрсету орта-
лығының тәрбиеленушілері де бақ 
сынасты.

«Хореография» номинациясы 
бойынша жерлестеріміз Гранпри 
иеленді. «Жүректен – жүрекке» 
ұжымының құрамында Алик 
Умаркатаев, Александр Омельчен-
ко, Әсел Сүйінбай, Иван Кочет-
ков, Сұңғат Шалбаев «Бурят биі» 
композициясымен өнер көрсетті. 
«Хрусталь вальс» композициясын 
ұсынған Борис Изотов пен Аврора 
Белозерованың дуэті де қазылар 
алқасының ең жоғары бағасын 
алды. 

Балаларға арналған орта-
лықтың тағы бір тәрбиеленушісі 
Данил Медведев те вокалдық 
өнерімен көзге түсіп, үздік атанды. 

Жеңімпаздар дипломдармен, 
кубоктармен және медальдармен 
марапатталды.

Байқауға қатысушылардың 
музыкалық жетекшісі – Индира 
Бұхарбаева. Ал, көркемдік жетек-
шілері – Махаббат Кәрімова, Арай 
Бейсенбаева. 

Сурет облыс әкімдігінің 
сайтынан

● ШАХМАТ

Әлем чемпионы атанды
Тірек-қимылы мен көру 

қабілеті зақымдалған спорт-
шылар арасында шахматтан 
23-ші жеке әлем чемпионаты 
өтті. Қарағандылық Әлім-
жан Аяпов бірден ересектер 
мен жасөспірімдер санатын-
да жеңіске жетті.

Аяулым СОВЕТ,
«Ortalyq Qazaqstan»

Аталған екі композицияның бірі «Дала 
үні» деп аталады. Бұл  муралдың негізгі 
суреті М.Қалқабаев пен В.Троценконың 
авторлық мүсіні екенін айта кеткен жөн. 
Үй қабырғасына салынған сурет түп-
нұсқадан айнымайды. 

– 2003 жылы Қарағандыдағы К.Ста-
ниславский атындағы театрдың алдыңғы 
алаңындағы қазақтың ұлттық аспабы қо-
бызды 2016 жылы кенепке түсірген едім. 
Енді, міне, сол картинамдағы қобызды 
пайдалана отырып, жаңа композиция жа-
сап шықтық. Нақтырақ айтсам, ол жер-
де тұтас көріністі қазақы салтдәстүрге 
ие отырып, торсық, киіз үй, оюөрнекті 
және сақ дәуіріндегі петроглифтерді үй-
лестіріп, тың дүние шығардық. Бұл ком-
позицияда қоңыр, қызғылт, сары, көгілдір, 
күлгін, ашық сарғыш қызыл түстерден 
контрастық, көрер көзге жағымды дүни-
ені ұсынуды мақсат тұттық, – дейді Ерсін 
Манарбекұлы.

 Ал, екінші үйдің қабырғасына са-
лынған мурал суретшіиллюстратор 
Анна Шершеннің «Келін» шығармасы-
ның негізінде туыпты. Суретші муралды 
салуға өз келісімін де берген. Сонымен 
қатар, бұл суретті бірінші муралмен үй-

Осындай спорт сайыстары 
жас  тарды ынталандыра түсері 
анық.

– Шахмат ойыны – сырт көз-
ге оңай болып көрінгенімен, 
өте қырағылықты талап ететін 
спорт түрі. Бұл спортпен айна-

лысқан адамның ойлау қабілеті, 
шешім қабылдау жылдамдығы, 
өзгелердікіне қарағанда ерекше 
болады. Алайда, бұл ойынның 
миға салмақ салатынын ұмыт-
паған жөн, – дейді ел абыройын 
асқақтатқан Әлімжан Аяпов.

● ҚЫЛҚАЛАМ

Екі мурал – егіз әлем
Абай ауданы әкімдігінің тапсырысымен аудан орталығы Абай шаһарын 

абаттандыру жобасына орай қала кіреберісіндегі он қабатты екі  үйге мурал 
салынды. Қос өнер туындысының авторлары – Арқа өңіріндегі белгілі сурет 
өнерінің шеберлері Ерсін Темірғалиев пен Жаңабек Жұмабеков.

лестіру үшін бірбіріне ұқсатып, аспанға 
қарлығаш құстарын қосып, сәл өзгертуге 
тура келгенін айтады суретшілер. Өйт-
кені, екі композиция бір жақты көріну 
үшін осындай әдіс қолданылыпты.

Бұл екі жобаны дайындауға шамамен 
бір жарым ай уақыт кеткен. Себебі, өнер 
туындысын ойдағыдай қанық әрі жанды 
қылып шығару үшін ауа райының да әсері 
бар. Мәселен, жаңбыр жауып кетеді және 
тағы басқа жағдайлар. Сондықтан, жұмы-
стың осынша уақытқа созылғанын айтады 
шеберлер.

– Екі муралды көріп, көзіміз тойды. 
Мұндай өнер туындылары күнделікті 
күйбеңнен бір сәт арылып, жанжағыңа 
көкірек көзімен қарауға жетелейді екен. 

Екі туынды да өте шебер салынған. 
Бояулары қанық, автордың идеясы анық. 
Не айтқысы келгенін суретке қарап тұрып 
аңғаруға болады. 

Әсіресе, қобызды негізге алып са-
лынған мурал өте тартымды. Адамға ой 
салады. Оған қарап тұрып, қазақы болмы-
сты аңғарасыз, – дейді қала тұрғыны Ма-
нарбек Әбдіреев.

Өз тілшімізден
Абай ауданы
   Суреттерді түсірген Е.ТЕМІРҒАЛИЕВ

Сенім жеңіске бастайды

Ал, Қарағанды тумасы, дзюдодан 
Әзірбайжан құрамасының мүшесі Хи-
даят Гейдаров Париж Олимпиадасының 
чемпионы атанды. Ол Әзірбайжан ұл-
тына Париж Олимпиадасының алғашқы 
медалін сыйлады. Хидаят Гейдаров 1997 
жылы 27 шілдеде Қарағандыда дүниеге 
келген. Ол – әлем чемпионы (2024), әлем 
біріншілігінің үш дүркін қола жүлдегері, 
Еуропаның төрт дүркін чемпионы. 

2930 шілдеде өткен Олимпиада ой-
ындарының қорытындысы бойынша, 
семсерлесуші Руслан Құрбанов пен Ай-
герім Сарыбай және Эльмир Алимжанов, 
дзюдошы Данияр Шамшаев, Абылайхан 
Жұбаназар, Эсмигүл Куюлова, боксшы 
Қамшыбек Қоңқабаев, еркін әдіспен жүзу-
ден Әділбек Мусин ойынды жеңіліспен 
аяқтады. Ширек финалда бокс спортынан 
Назым Қызайбай, Мұхаммедсабыр Базар-

Олимпиада ойындарындағы спортшыларға деген халықтың қолдауы мен 
сенімі зор. 9 тамызға дейін жалғасатын дода тартысты өтуде. 

тынан Ислам Сәтбаев және Константин 
Малиновский, триатлоншы Екатерина 
Шабалина, бокстан Махмұт Сабырхан, 
стенд атудан Мария Дмитриенко жарысты 
аяқтады. Спорттық гимнастикадан Ми-
лад Карими ақтық сында өнер көрсетіп, 
Х орынға тұрақтады. Боксшы Валентина 
Хальзова шаршы алаңға енді шығады. 
Отандастарымызға жеңіс тұғырын бағын-
дыруға барша халық  қолдау білдіруде. 

– Алғашқы кездесуімде ойдағыдай 
өнер көрсете алмадым, көңілімнен шықпа-
ды. Десе де, жеңдім. Келесі кезеңге өттім. 
Бар мақсатым – Олимп шыңын бағынды-
ру. Алдағы жекпежектерге тыңғылықты 
дайындықпен шығамын, – деп атап өтті 
Назым Қызайбай.

Сонымен қатар, ұлттық құрама дзю-
до спортынан Жапониядан кейін екін-
ші орында тұр. Елдос Сметов пен Ғұс-
ман Қырғызбаевтан кейін дзюдо спорты 
едәуір дәрежеге көтеріліп, Қазақстанның 
мәртебесін асқақтатты. 

   
  Аружан СЕРІКБАЙ, 

Е.Бөкетов атындағы Қарағанды 
зерттеу университетінің
журналистика бөлімінің

байұлы, Нұрбек Оралбай, Сәкен Бибосы-
нов және  үстел теннисінен Кирилл Гера-
сименко бақ сынаспақ.  

– Бұл – алғашқы қарсыласым. Өте 
шебер боксшы. Маған оңай болған жоқ. 
Десе де, бар күшімді салып, бапкерімнің 
қойып берген тактикасын толық орындап 
шықтым. Яғни, қашықтық сақтай жүріп, 
алдыңғы джеппен алдарқата отырып, 
мүмкіндік туа қалған кезде  негізгі соққы-
ны жасауым керек болды. Кездесудің 
соңына дейін осы тактиканы ұстандым. 
Және бұл өте дұрыс тактика болды. Ке-
лесі қарсыласым – Олимпиада чемпио-
ны өзбектің даңқты боксшысы Хасанбай 
Дусматов. Оған бапкермен ақылдасып, 
басқа тактика қоямыз. Бар күшжігерімді 
салып, ақтық сынға шығып, елімнің көк 
туын желбіретсем деген арманым бар, – 
деді Сәкен Бибосынов.  

Ал, 31 шілде Олимпиада ойындарын-
да бақ сынаған спортшылар, оқ ату спор-

